
1.0 CYFLWYNIAD

Mae’r ddogfen hon yn nodi'r strategaeth ar gyfer uno Ysgol Fabanod Llanfabon ac Ysgol lau Llancaeach yn Nelson fel rhan o Raglen Cymunedau Dysgu Cynaliadwy Llywodraeth Cymru (y Rhaglen Ysgolion
a Cholegau ar gyfer yr 21ain Ganrif gynt). Mae’r prosiect yn cynnwys ehangu adeilad presennol Ysgol Fabanod Llanfabon a’i adnewyddu’n rhannol er mwyn cynnig ysgol gynradd & lle i 275 o ddisgyblion a 40
o leoedd meithrin ychwanegol, i gynnwys defnydd cymunedol o’r cyfleuster ac uned gofal plant pwrpasol ar dir yr ysgol. Caiff safle tir lwyd gwag cyfagos sy’n eiddo i Gyngor Bwrdeistref Sirol Caerffili ei uno
a'r safle presennol i greu’r lleoedd parcio ychwanegol sydd eu hangen ar yr ysgol newydd, a fydd yn cynnwys ailgyfeirio llwybr troed cyhoeddus ac adleoli prif gat y fynedfa trwy gau darn o ffordd a
fabwysiadwyd tu allan i fynedfa bresennol y safle. Caiff yr adeilad deuol dros dro sy’n gartref i’'r meithrin ar hyn o bryd ei ddymchwel a bydd y cyfleuster meithrin yn symud i’r adeilad presennol.

Ar hyn o bryd, mae Ysgol lau Llancaeach (Cyfnod Allweddol 2: 7-11 oed) ac Ysgol Fabanod Llanfabon (Cyfnod Sylfaenol a Chyfnod Allweddol 1: 3-7 oed) yn gweithredu ar draws dau safle ar wahén, o fewn
0.5 milltir i'w gilydd, yn ardal Nelson, Gorllewin Caerffili. Ysgol Fabanod Llanfabon yw’r ysgol fwydo i Ysgol lau Llancaeach, yn amodol ar ddewis y rhieni.

Mae adroddiadau arolygu diweddaraf Estyn ar gyfer Ysgol lau Llancaeach (2018) ac Ysgol Fabanod Llanfabon (2019), yn nodi bod y disgyblion yn gwneud cynnydd da ac yn gweld eu hunain fel dysgwyr
hyderus a galluog. Mae’r adroddiadau’n nodi bod y ddwy ysgol yn creu amgylchedd gofalgar lle mae’r disgyblion yn teimlo’n ddiogel ac yn hapus, a’u bod yn cael eu gwerthfawrogi, sy’n nodweddion nodedig
sy’n annog disgyblion i ddatblygu agweddau cadarnhaol at ddysgu.

Bydd datblygu darpariaeth ysgol gynradd gyfan yn ardal Nelson yn adeiladu ar gryfderau’r ysgol fabanod a’r ysgol iau ar wahan er mwyn sicrhau y caiff y profiadau eu gwella ymhellach, gan alluogi safonau
addysg hyd yn oed gwell. Bydd yn galluogi golwg ysgol gyfan ar, ac ymagwedd gyson at ddysgu ac addysgu, cyflwyno’r cwricwlwm a chyflawniad, trwy un weledigaeth ag ethos cyson er budd y disgyblion,
staff a rhieni/gofalwyr.

Mewn ysgol gynradd, mae’r holl blant — iau a hyn — yn cael cyfleoedd i rannu deilliannau eu dysgu ac i ddatblygu gwell dealltwriaeth o’r ystod o gyflawniadau personol ar draws y cyfnodau allweddol. Mae
ysgol gynradd yn cynnig amgylchedd lle gall plant gyd-weithio a chyd-chwarae, dros gyfnod hirach, gan ddatblygu gwell dealltwriaeth a gwerthfawrogiad o gryfderau, sgiliau a phersonoliaethau gwahanol ei
gilydd. Ceir tystiolaeth y bydd hyn yn cael effaith gadarnhaol ar sgiliau cymdeithasol, datrys problemau a datblygu perthynas rhwng holl aelodau’r gymuned.

Bydd y staff yn chwarae rhan annatod yn y buddion a nodir uchod. Gall uno ysgolion greu buddion penodol i staff, yn unigol ac fel tim. Mae’r cyfle i gael dealltwriaeth ehangach a dyfnach o sut i gefnogi a
herio lefelau dealltwriaeth, sgiliau a gwybodaeth plant ar draws y cyfnodau allweddol yn greiddiol i hyn. Hefyd, mae strwythur staffio mwy o faint yn helpu i gynnwys gwaith cynllunio ar gyfer olyniaeth ac felly’'n
helpu i gadw athrawon da er mwyn iddynt barhau &’u gyrfaoedd yn yr ysgol, ac yn rhoi mwy o gyfleoedd i gynnig dysgu arbenigol.

Bydd y prosiect Band B yn edrych ar uno’r ddwy ysgol er mwyn cynnig addysg gynradd integredig mewn un lle. Bydd datblygu’r ddarpariaeth ysgol gynradd yn adeiladu ar gryfderau’r ysgol fabanod a’r ysgol
iau ar wahan, er mwyn sicrhau y caiff profiadau eu gwella, gan alluogi safonau addysg hyd yn oed gwell er budd llesiant y plant a fydd yn gallu gweithio, chwarae a thyfu gyda’i gilydd mewn amgylchedd
cyfarwydd a diogel dros gyfnod hirach o amser.

Y SEFYLLFA BRESENNOL

Ysgol lau Llancaeach

Agorwyd safle Ysgol lau Llancaeach yn 1909. Ceir tri strwythur a mannau chwarae awyr agored cyfyngedig ar ei arwynebedd oddeutu 0.67 hectar. 1479 m? yw
arwynebedd mewnol gros yr ysgol ac mae ganddi sgor cyflwr C+ dan fethodoleg Faithful+Gould.

Mae’r safle’'n amgaeedig ar bob ochr ac mae’r mynediad presennol i’r ysgol ar stryd ochr oddi ar y brif ffordd B4255 sy’n mynd trwy’r pentref. Mae hyn yn achosi
anawsterau mynediad a pharcio gan fod llawer o rieni’n defnyddio maes parcio lleol i gasglu a gollwng eu plant, sy’n golygu croesi’r ffordd. Hefyd mae eiddo
preswyl/busnes yn gyfagos i gwrtil yr ysgol sy’n cyfyngu ar faint y gellir ehangu’r safle.

Mae lle ar y safle ar gyfer 188 o ddisgyblion. Mae 138 o ddisgyblion ar y gofrestr gyfredol ac mae 84.17% ohonynt yn byw yn nalgylch yr ysgol.

Ffigur 1.0 — Delwedd NTS Google Earth

Ysgol Fabanod Llanfabon

Agorwyd safle Ysgol Fabanod Llanfabon yn ffurfiol ym mis Gorffennaf 1992. Ceir tri strwythur a mannau chwarae awyr agored ar ei arwynebedd oddeutu 1.0 hectar.
1186 m?yw arwynebedd mewnol gros yr ysgol ac mae ganddi sgor cyflwr C+ dan fethodoleg Faithful+Gould.

Mae cynllun presennol y safle’n addas ar gyfer ei ddatblygu, gyda ffyrdd mynediad da a lle i adeiladu heb fawr o darfu, er mwyn cynnig lle i’r cohort llawn a’r
ddarpariaeth gynradd ragamcanol. Rhagwelir y byddai adeilad presennol Ysgol Fabanod Llanfabon yn cael buddsoddiad fel rhan o’r cynnig hwn ar gyfer gwaith
ailwampio mewnol i greu ystafelloedd dosbarth sy’n cydymffurfio o ran maint a sicrhau cyfnod pontio esmwyth i’r adeilad arfaethedig newydd a fyddai’'n cynnig lle i
ddau ddosbarth babanod yn ogystal &’r cohort lau.

Mae’r Ganolfan Gymunedol leol a darn o dir llwyd segur dan berchnogaeth yr Awdurdod Lleol yn ffinio & rhan ogleddol perimedr yr ysgol. Fel rhan o’r cynnig hwn,
mae’r Awdurdod Lleol yn bwriadu defnyddio’r tir llwyd fel rhan o gampws ehangach er mwyn cynnwys cyfleusterau parcio a gollwng gwell. Mae eiddo preswyl i'r
dwyrain, de a’r gorllewin o’r safle.

Ar hyn o bryd, mae lle ar y safle ar gyfer 120 o ddisgyblion. Mae 107 o ddisgyblion ar y gofrestr gyfredol ac mae 85.45% ohonynt yn byw yn nalgylch yr ysgol.
Ffigur 2.0 — Delwedd NTS Google Earth

Er yr ystyriwyd y ddau safle fel lleoliad i’r ysgol gynradd newydd, oherwydd oedran, math yr adeilad, y mynediad a’r opsiynau ailwampio cyfyngedig ar gyfer lleoliad presennol Ysgol lau Llancaeach, yn ogystal
a’r mannau chwarae awyr agored cyfyngedig a’r agosrwydd at ffordd brysur trwy bentref Nelson heb opsiynau i ddatblygu lleoedd parcio neu ollwng yng nghwrtil yr ysgol, diystyriwyd yr ysgol hon. Felly
pennwyd safle Ysgol Fabanod Llanfabon fel y lleoliad datblygu a ffefrir.

Mae llai na 0.5 milltir rhwng Ysgol Fabanod Llanfabon a’r ysgol iau. Mae arddull yr adeilad yn fwy newydd a cheir nifer o opsiynau o ran ei hailwampio’n fewnol ac yn allanol a’i hehangu, gan gynnwys tynnu’r
meithrin a’r adeilad modiwlar fel rhan o’r cynlluniau presennol i wella’r ddarpariaeth gofal plant ar y safle, a’r posibilrwydd o ehangu cwrtil safle’r ysgol. Bydd adeilad presennol Ysgol Fabanod Llanfabon yn
cael buddsoddiad fel rhan o’r cynnig hwn ar gyfer gwaith ailwampio mewnol i greu ystafelloedd dosbarth sy’n cydymffurfio o ran maint a sicrhau cyfnod pontio esmwyth i'r adeilad arfaethedig newydd a
fyddai’n cynnig lle i ddau ddosbarth babanod yn ogystal &’r cohort lau.

Nodau’r datblygiad a’r Rhaglen Cymunedau Dysgu Cynaliadwy yw sicrhau:

o Gwella safonau ac ansawdd yr amgylchedd dysgu i greu ysgol yr 21ain ganrif sy’n addas at ei phwrpas;

« Amgylchedd dysgu i blant a phobl ifanc yng Nghymru a fydd yn galluogi’r gwaith o weithredu strategaethau ar gyfer gwella ysgolion a deilliannau addysgol;

e Lleihau anghydraddoldebau mewn deilliannau rhwng yr ardaloedd, grwpiau ac unigolion mwyaf a lleiaf difreintiedig;

« System addysg gynaliadwy drwy ddefnydd gwell o adnoddau i wneud yr ystad addysg yn fwy effeithlon ac effeithiol o ran cost, a fydd yn gwella darpariaeth gwasanaethau cyhoeddus lleol;
o Safon Ysgolion yr 21ain Ganrif i bob ysgol yng Nghymru sy’n lleihau costau ailadroddus, defnydd o ynni ac allyriadau carbon.

Y blaenoriaethau rhaglen Band B a nodwyd yw:-

e Lleihau nifer yr ysgolion sydd mewn cyflwr gwael

e Sicrhau bod gennym y nifer gywir o ysgolion yn y lleoliadau cywir

o Darparu digon o leoedd i ddarparu addysg cyfrwng Cymraeg a Saesneg

« Sicrhau bod yr ystad addysgol yn cael ei defnyddio mewn ffordd effeithiol ac effeithlon

Rhaglen buddsoddi hirdymor mawr yw’r Rhaglen Cymunedau Dysgu Cynaliadwy (y Rhaglen Ysgolion ar gyfer yr 21ain Ganrif gynt) a gyd-ariennir gan Lywodraeth Cymru a’r Awdurdod Lleol.
Cynhaliwyd cam cyntaf y rhaglen, Band A, o 2014 i fis Mawrth 2019. Roedd yn fuddsoddiad gwerth oddeutu £56.5 miliwn ar gyfer defnydd addysgol a chymunedol a oedd yn cynnwys:

e Ysgol Uwchradd Islwyn

e Ysgol Gymraeg Cwm Rhymni Campws y Gwyndy
e Ysgol Idris Davies 3-18

e Gwelliannau i Ysgol Cae’r Drindod

Dechreuodd ail gam yr ariannu — Band B, ym mis Ebrill 2019. Yn y ddogfen Ysgolion 21ain Ganrif, y meysydd ffocws oedd lleihau nifer yr ysgolion mewn cyflwr gwael a sicrhau bod maint yr ysgol yn gywir i’r
ardal ac yn y lleoliad cywir, a’i bod ar gael i'w defnyddio gan y gymuned hefyd. Ei nod yw cynnig digon o leoedd ar gyfer addysg Gymraeg a Saesneg a lleihau nifer y lleoedd gwag. Mae Cam 1 Band B yn
cynnwys ysgol gynradd cyfrwng Cymraeg newydd, Ysgol Gymraeg Cwm Gwyddon, ar safle hen Ysgol Uwchradd Cwmcarn, ynghyd ag estyniad mawr yn Ysgol Cae’r Drindod, Ystrad Mynach. Mae Cam 2
Band B yn cynnwys y buddsoddiad hwn ynghyd ag Ysgol Gynradd Plasyfelin newydd ar safle’r ysgol bresennol yng Nghaerffili, ac uned cyfeirio disgyblion ar gyfer disgyblion agored i niwed ar safle hen Ysgol
Gyfun Pontllan-fraith ym Mhontllan-fraith.

Cafodd y cynigion eu blaenoriaethu ar sail nifer o ffactorau, gan gynnwys cyflwr adeiladau, niferoedd disgyblion a ragamcanwyd, ysgogwyr lleol a chenedlaethol. Fodd bynnag, mae cyflwyno’r cwricwlwm yn
dal i fod yn greiddiol. Nodwyd y bydd yr ysgol gynradd newydd, trwy uno Ysgol lau Llancaeach ac Ysgol Fabanod Llanfabon, yn cynnig parhad a dilyniant dysgu wrth gyflwyno’r cwricwlwm mewn ffordd
barhaus a chydlynol.

Y cynnig yw:

e Creu cyfleuster Ysgol Gynradd newydd a fydd yn cynnig oddeutu 2402m? o le ac uned gofal plant ar wahan 126m?2. 2528m? yw cyfanswm arwynebedd mewnol gros y datblygiad felly. Mae’n cynnwys
Meithrinfa & 40 o leoedd, y cyfleusterau TGCh diweddaraf a mannau chwarae caled a meddal yn yr awyr agored. Caiff yr uned Gofal Plant ei hariannu ar wahan i’r Ysgol Gynradd trwy grant Gofal Plant
Llywodraeth Cymru.

e Bydd y prosiect hefyd yn ystyried y dymuniad i’r gymuned ddefnyddio’r adeilad, sy’n rhan o ofyniad Cymunedau Dysgu Cynaliadwy yr arian grant. Bydd cynllun yr adeilad yn ceisio hwyluso agor yr
ysgol yn rhannol, a fyddai’n cynnwys y neuadd.

1.1 Cwmpas a Diben y Ddogfen
Diben y Datganiad Dyluniad a Mynediad hwn yw esbonio’r broses a arweiniodd at gysyniad y dyluniad, a’r ffordd mae’r datblygiad yn bodloni’r meini prawf yn y Cynllun Datblygu Lleol.
Mae Nodyn Cyngor Technegol 12 yn nodi’r gofynion am Ddatganiad Dyluniad a Mynediad yng Nghymru. Mae hyn yn cynnwys deall y safle a’i gyd-destun, a chyflawni’'r amcanion canlynol o ran dyluniad da:

o Cynaliadwyedd amgylcheddol
e Symudiad

e Mynediad

e Golwg a chymeriad

« Diogelwch cymunedol

1.2 Lleoliad a Chyd-destun y Safle

Mae’r safle sy'n destun y cais hwn ym mhentref
Nelson, ger Trelewis, i'r gorllewin o ffin Bwrdeistref
Sirol Caerffili. Mae safleoedd y ddwy ysgol wedi’u
hamlygu mewn gwyrdd gyda safle’r cais wedi
amlinellu mewn porffor a safle Ysgol Llancaeach wedi’i
amlinellu mewn glas, i ddangos eu perthynas &’i
gilydd.

Ysgol Fabanod Llanfabon yw darn deheuol safle’r cais
(y darn gwyrdd wedi’i amlinellu mewn porffor). Ar hyn
o bryd, mae’r darn gogleddol yn safle tir llwyd segur
sydd wedi gordyfu, a fydd yn cael ei uno & safle’r

ysgol.

Mae ardal Gadwraeth Nelson (wedi’i hamlygu mewn
pinc) i'r gogledd ddwyrain o’r safle, ond nid yw’n ffinio
ag ef.

Mae’r safle’'n wastad ar y cyfan, gyda llethrau i lawr i'r
ffiniau dwyreiniol a deheuol. Mae nifer fawr o goed yn
tyfu ar ffiniau’r safle.

Mae Canolfan Gymunedol Nelson ar gornel gogledd
orllewinol y safle, ac mae eiddo preswyl i'r gogledd
ohono. Mae eiddo preswyl i'r dwyrain a’r de o’r safle,
ar lefel is na safle’r cais. Mae llwybr cyhoeddus yn
gwahanu’r ffin ddwyreiniol o erddi cefn yr eiddo
preswyl. I'r gorllewin o’r safle, ceir darn o dir gwag
sydd wedi gordyfu gan fwyaf, ac eiddo preswyl
ymhellach i’r gorllewin. Mae mynediad i’r safle o’r de ar
hyd ffordd yr A472 ac wedyn Ffordd Trawsgae
(Crossfield Road) ac o’r gogledd ar hyd Bryncelyn a
Bryncelyn Court.

Ffigur 3.0 — NTS Cynllun Lleoliad — Ysgolion Llanfabon a Llancaeach a’r Ardal Gadwraeth

Gan fwyaf, mae’r adeiladau cyfagos yn anheddau preswyl deulawr gyda thai BISF & ffram dur i’r gorllewin; a thai brics mewn datblygiad
modern arferol i'r dwyrain a’r de. Mae Canolfan Gymunedol Nelson i’r gogledd, adeilad unllawr ag wyneb rendrad, gyda phrif do siap
casgen a thoeon gwastad ar yr ymylon.

Mae prif adeilad yr ysgol, a adeiladwyd oddeutu 1990, yn adeilad unllawr gyda brics wynebu liwydfelyn, toeon ar ongl o lechi artiffisial,
ffenestri/sgriniau pren a nodweddion gwaith dur ar y talcenni. Ar hyn o bryd, mae’r cyfleuster meithrin wedi’i leoli mewn 2 adeilad parod i'r
gorllewin o safle’r ysgol. Tarmacadam yw wynebau’r lleoedd parcio a chwarae gan fwyaf, gyda thirweddu meddal helaeth ar ymyl y safle
yn ei sgrinio o’r eiddo cyfagos.

Mae rhai mannau caled yng nghanol y safle tir llwyd ar ben gogleddol safle’r cais, ond prysgwydd wedi gordyfu yw ymylon y safle gan
fwyaf, sydd eto’n ei sgrinio o’r eiddo cyfagos.

Ffigur 4 — Delwedd NTS Google Earth o Ysgol Llanfabon

Ffigur 5 — Tai BISF i’r gorllewin o’r safle

Ffigur 6 — Canolfan Gymunedol Nelson

Ffigur 7 — Datblygiad tai modern i’r de a’r gorllewin o’r safle

Ffigur 8 — Adeilad parod i'w ddymchwel Ffigur 13 — Golygfa o Fynediad y Safle

Ffigur 9 — Adeilad parod i'w ddymchwel Ffigur 11 — Golygfa o’r Neuadd o’r cae chwarae

Rear playground

Ffigur 10 — Golwg Gorllewinol Rhannol o’r Prif Adeilad Ffigur 12 — Mynediad y Prif Adeilad Ffigur 14 — Golwg Gogleddol Rhannol

1.3 Perygl Llifogydd

Mae’r safle oddeutu 154m uwchben datwm ordnans ac mae wedi’i leoli ym Mharth A Map Perygl Llifogydd Cyfoeth Naturiol Cymru. Dengys Map Asesu Perygl Llifogydd Cymru ar-lein Cyfoeth Naturiol Cymru
nad yw safle’r datblygiad arfaethedig mewn lleoliad y bernir ei fod yn wynebu perygl llifogydd.

Ffigur 15— Darn o Fap Parth Llifogydd Cymru ar-lein Cyfoeth Naturiol Cymru Ffigur 16 — Darn o Fap Asesu Perygl Llifogydd Cymru ar-lein Cyfoeth Naturiol Cymru

1.4 Y Cyd-destun Cymdeithasol ac Economaidd

Nodwyd y prosiect hwn yn niweddariad Rhaglen Amlinellol Strategol Ysgolion y 21ain Ganrif Cyngor Bwrdeistref Sirol Caerffili (CBSC) a gyflwynwyd ym mis Gorffennaf 2017. Mae’r prosiect yn cyd-fynd yn
dda ag amcanion y rhaglen Band B a’r prif ysgogwyr a nodir yng nghynllun corfforaethol y Cyngor. Pennodd yr achos dros newid yr angen am Ysgol Gynradd newydd trwy uno Ysgol lau Llancaeach ac Ysgol
Fabanod Llanfabon, er mwyn cynnig parhad a dilyniant dysgu wrth gyflwyno’r cwricwlwm mewn ffordd barhaus a chydlynol. Bydd y cynnig hefyd yn bodloni’r galw am leoedd ac yn lleihau nifer yr ysgolion
mewn cyflwr gwael yn y fwrdeistref.

Dyma ddarn o Achos Amlinellol Strategol / Achos Busnes Amlinellol CBSC:-

“....Rhaid i bob ysgol ddarparu cwricwlwm sy’n eang a chytbwys o ran ei gynnwys ac sy’n berthnasol i anghenion yr holl ddysgwyr. Dylai taith ddysgu’r plentyn fod yn ddi-dor trwy gydol ei
amser yn yr ysgol, gan adeiladu ar brofiadau, sgiliau, gwybodaeth a dealltwriaeth wrth iddo symud ymlaen.

Mae ysgol gynradd mewn sefyllfa gryfach i gynllunio ar gyfer parhad a dilyniant dysgu, gan gyflwyno’r cwricwlwm mewn ffordd barhaus a chydlynol o’r Cyfnod Sylfaen hyd ddiwedd
Cyfnod Allweddol 2. Bydd y prosiect Band B yn edrych ar uno’r ddwy ysgol er mwyn cyflwyno addysg gynradd wedi’i hintegreiddio mewn un lleoliad. Bydd datblygu darpariaeth ysgol
gynradd yn adeiladu ar gryfderau pob ysgol fabanod ac ysgol iau ar wahédn er mwyn sicrhau y caiff profiadau eu gwella, gan alluogi safonau addysg hyd yn oed uwch a fydd o fudd i
lesiant plant sy’n gallu gweithio, chwarae a thyfu gyda’i gilydd mewn amgylchedd cyfarwydd a diogel dros gyfnod hirach o amser.

Nod y cynnig yw rhoi lle i ddisgyblion rhwng 3 a 11 oed yn nalgylch yr ysgol mewn estyniad newydd &’r cyfleusterau diweddaraf, sy’n addas i’r diben, yn Ysgol Fabanod Llanfabon
bresennol. Bydd y ddarpariaeth gynradd unedig newydd yn cynnig lleoedd i oddeutu 275 o ddisgyblion a 40 o leoedd meithrin, ac yn sicrhau mynediad cyfartal trwy hyrwyddo a chefnogi’r
gwaith o ddatblygu a chyflwyno addysg gynhwysol trwy gyflwyno’r cwricwlwm llawn i ddisgyblion mewn amgylchedd dysgu modern sy’n ddiogel ac yn ysbrydoli.....”

1.5 Y Cynnig

Y cynnig yw uno Ysgol lau Llancaeach ac Ysgol Fabanod Llanfabon i greu Ysgol Gynradd newydd ar safle’r ysgol fabanod bresennol ar gyfer disgyblion 3 — 11 oed, ac ychwanegu uned Gofal Plant ar wahan
ar gyfer plant 2-3 oed.

Mae’r cais yn gais cynllunio llawn i adeiladu estyniad newydd ar gyfer disgyblion Cyfnod Allweddol 2 (lau 7-11 oed), ynghyd ag adnewyddu’r ysgol fabanod bresennol yn rhannol (disgyblion Cyfnod Sylfaen a
Chyfnod Allweddol 1, 3-7 oed) ar gyfer 275 o ddisgyblion a 40 o leoedd meithrin. Bydd lle i 24 o ddisgyblion yn yr uned gofal plant. Mae’r niferoedd hyn yn deillio o’r niferoedd disgyblion cyfredol a thrwy
ragamcanion niferoedd disgyblion a gyflawnwyd gan adran addysg Cyngor Bwrdeistref Sirol Caerffili.

Cynigir ailfodelu’r mannau chwarae presennol hefyd er mwyn darparu cyfleusterau digonol i'r niferoedd ychwanegol yn yr ysgol. Caiff darn o dir nas defnyddir ar bwys Canolfan Gymunedol Nelson ei
ddefnyddio fel maes parcio ar gyfer y datblygiad, gan y bydd y maes parcio presennol yn cael ei golli wrth adeiladu’r estyniad.

Pan fydd yr adeiladau wedi’u cwblhau, bydd yr adeiladau parod presennol sy’'n cael eu defnyddio ar gyfer y cyfleuster meithrin yn cael eu dymchwel.

Mae cynllun arfaethedig y safle yn Ffigur 17 isod yn dangos lleoliad gwahanol elfennau’r prosiect.

Ffigur 17 — Cysyniad Cynllun y Safle

2.0 POLISI

Nododd Cynllun Datblygu Lleol Cyngor Bwrdeistref Sirol Caerffili hyd at 2012 nifer o bolisiau sy’'n berthnasol i'r datblygiad arfaethedig. Hefyd, mae’r Cynllun Datblygu Lleol (CDLI) yn cyfeirio at Nodiadau
Cyngor Technegol y cyfeiriwyd atynt ar gyfer yr adroddiad hwn. Mae’r safle wedi’i leoli yng nghoridor Cysylltiadau Gogleddol y CDLI, a ddangosir ar y map isod.

Ffigur 18 — Darn o gynllun cynigion CDLI CBSC

2.1 Canllawiau cyn Ymgeisio

Gofynnwyd i Adran Gynllunio Cyngor Bwrdeistref Sirol Caerffili am gyngor cyn ymgeisio, a chafwyd ymateb ar 20 Hydref 2022. Mae’r ymateb wedi’i atodi’n llawn fel rhan o’r Cais Cynllunio. Fodd bynnag, ceir
crynodeb isod o bolistau cynllunio’r Cyngor ar gyfer y safle, gan gynnwys gwybodaeth ynghylch a yw’r cynllun yn cydymffurfio, neu a allai’r cynllun gydymffurfio &'r polisiau.

2.2 Polisiau Strategaeth y Cynllun Datblygu Lleol

SP2 Cynigion datblygu yn y Coridor Cysylltiadau Gogleddol

Mae SP2 yn mynnu bod cynigion datblygu yn hyrwyddo datblygu cynaliadwy. Yn benodol, dylai cynigion yn yr ardal hon: ganolbwyntio datblygiadau arwyddocaol ar safleoedd tir llwyd a maes glas sy’'n
ystyried swyddogaethau cymdeithasol ac economaidd yr ardal; yn lleihau nifer y teithiau mewn ceir trwy hyrwyddo dulliau teithio mwy cynaliadwy; defnyddio’r seilwaith presennol yn y ffordd fwyaf effeithlon; a
gwarchod y dreftadaeth naturiol rhag datblygiadau amhriodol.

Mae’r estyniad a’r uned gofal plant arfaethedig wedi’u lleoli ar diroedd yr ysgol bresennol, a’r maes parcio arfaethedig wedi’i leoli tu mewn i ffiniau safle a ddatblygwyd yn flaenorol, felly rydym yn eu hystyried
yn safleoedd tir llwyd. Mae ysgol Llancaeach ac ysgol Llanfabon y tu mewn i ffiniau Nelson ac felly ni ragwelir y byddai uno’r ysgolion yn arwain at gynyddu’r nifer o deithiau mewn ceir yn Nelson. Y gobaith
yw y byddai’r nifer yn lleihau, gan na fyddai rhieni & phlant yn yr ysgol fabanod ac yn yr ysgol iau yn gorfod mynd i ddau safle. Mae’r safle’n agos i safleoedd bws ac mae Llwybr 47 y Rhwydwaith Seiclo
Cenedlaethol yn mynd yn agos i’r safle, gyda lleoedd i barcio beiciau a phwyntiau gwefru cerbydau trydanol yn cael eu cynnig yn unol & safonau parcio Caerffili. Mae gan y safle ddefnydd addysgol sefydledig
ac mae uno’r ddwy ysgol, a chyflwyno’r estyniad deulawr ar safle Llanfabon, yn cyflwyno dwysedd uwch o ddatblygiad sy’n defnyddio tir yn fwy effeithlon heb arwain at or-ddatblygu’r safle.

SP4 - Strategaeth Aneddiadau

Mae SP4 yn diffinio hierarchaeth aneddiadau trefi a phentrefi ledled y Fwrdeistref Sirol ac yn pennu’r ardaloedd lle byddai datblygiadau’n cael eu cefnogi a’u gwella ar sail r6l a swyddogaeth dynodedig ardal
benodol. Mae'r Strategaeth yn ceisio crynhoi datblygiadau newydd er mwyn ymateb yn briodol i anghenion economaidd, cymdeithasol ac amgylcheddol aneddiadau unigol ac felly caiff ffiniau aneddiadau eu
nodi’n unol & hynny er mwyn dangos yr ardaloedd posibl lle mae datblygiadau’n debyg o gael eu caniatau.

Mae’r safle datblygu o fewn pellter cerdded i ganolfan leol Nelson, canolfan gwasanaethau, cyflogaeth, manwerthu a phoblogaeth ddynodedig. Felly dylai’r datblygiad arfaethedig yn y lleoliad hwn gydweddu
a’r swyddogaeth hon ynghyd & gwasanaethu’r gymuned leol a’r gymuned ehangach.

SP5 - Ffiniau Aneddiadau

Mae SP5 yn hyrwyddo aneddiadau sy’n defnyddio adnoddau’n effeithlon, gan nodi lle caiff twf ei ganiatau trwy ddarlunio ffiniau aneddiadau. Mae ffiniau aneddiadau’n diffinio’r ardal lle byddai datblygu’n cael
ei ganiatau, mewn egwyddor, gan ystyried yr holl ystyriaethau polisi cynllunio a chynllunio hanfodol perthnasol.

Mae’r safle hwn y tu mewn i'r ffin anheddiad lle caniateir datblygu fel arfer yn amodol ar ofynion polisiau perthnasol eraill y CDLI ac ystyriaethau cynllunio perthnasol. Mae Map Cynigion y CDLI yn dangos nad
oes unrhyw ddyraniad neu ddynodiad yn berthnasol i’r safle.

SP6 — Creu Lleoedd

Mae SP6 yn mynnu bod cynigion datblygu’n cyfrannu at greu lleoedd cynaliadwy drwy ystyried yn llawn gyd-destun yr amgylchedd lleol, naturiol, hanesyddol ac adeiledig a’'i nodweddion arbennig. Mae golwg
y datblygiad arfaethedig, ei raddfa a’i berthynas &’i ardal gyfagos a'’i gyd-destun yn ystyriaethau cynllunio perthnasol.

Mae dadansoddiad manwl o’r safle a’r cyd-destun, sy’n hanfodol i sicrhau dyluniad da ac egwyddorion creu lleoedd, wedi’i gynnwys yn Adrannau 4 a 5 o’r Datganiad Dyluniad a Mynediad hwn.
2.3 Polisiau Cymru Gyfan — Cynllun Datblygu Lleol

CW2 — Amwynderau

Mae CW2 yn nodi bod rhaid i gynigion datblygu sicrhau na fyddai’r cynnig yn arwain at or-ddatblygu’r safle a/neu’r ardal gyfagos. Hefyd, mae’r polisi'n nodi y byddai angen i'r defnydd arfaethedig fod yn
gydnaws a'r defnydd a wneir o’r tir cyfagos heb gyfyngu ar ddatblygu’r safleoedd cyfagos ar gyfer eu defnydd dynodedig.

O ran amwynder preswyl, mae’r canllawiau cynllunio’n nodi na fernir y byddai’r adeiladau unllawr neu ddeulawr arfaethedig yn cael effaith annerbyniol ar amwynder preswyl yr eiddo cyfagos oherwydd eu bod
yn edrych drostynt, yn bwrw cysgod drostynt neu yn eu gormesu, o gofio maint y pellterau gwahanu a’r sgrinio presennol ar ffiniau’r safle. Yn yr un modd, ystyrir y byddai maint y sgrinio naturiol ar ffiniau’r
safle rhwng y maes parcio newydd arfaethedig i'r gogledd o'r safle a’r eiddo cyfagos yn ddigonol i atal unrhyw effeithiau annerbyniol ar yr amwynder preswyl cyfagos. Hefyd ystyrir y byddai effaith y darpar
fannau chwarae dynodedig ar yr eiddo preswyl cyfagos yn debyg i effaith ardal chwarae galed safonol, os caiff ei defnyddio dim ond mewn cysylltiad &’r ysgol bresennol fel y cynigir, a dim ond yn ystod oriau
ysgol ac yn syth ar 6l i’r ysgol orffen.

CW3 - Ystyriaethau Cynllunio: Priffyrdd
Mae CW3 yn nodi bod rhaid i gynigion datblygu fodloni nifer o ofynion o ran y priffyrdd, gan gynnwys parcio ceir a mynediad.

Caiff parcio ei drafod yn yr adran CDLI 5. O ran gofynion y priffyrdd, cynigir y bydd y datblygiad yn defnyddio’r mynediad cerbydau presennol i Ysgol Fabanod Llanfabon, ac mae Asesiad Trafnidiaeth wedi’i
gomisiynu ynghyd & Chynllun Teithio i lywio’r dyluniad ymhellach o ran effaith y datblygiadau arfaethedig ar y briffordd gyfagos ac i werthuso dulliau amgen o drafnidiaeth fel Teithio Llesol. Caiff y mynediad
presennol ei ddiwygio fel bod y maes parcio wedi'i amgau o fewn ffin yr ysgol. Er mwyn sicrhau hyn bydd llwybr troed cyhoeddus yn cael ei ddargyfeirio o amgylch ymylon y maes parcio newydd er mwyn
cynnal diogeled safle’r ysgol.

CW6 — Gwarchod Coed, Coetiroedd a Gwrychoedd

Mae CW6 yn nodi na fydd cynigion datblygu ar saflecedd sy’n cynnwys coed, coetiroedd a pherthi, neu sydd ag un goeden neu berth neu fwy ar hyd eu ffiniau, yn cael eu caniatau oni bai:

A Lle mae angen arolygon coedyddiaeth, cant eu cyflwyno a’u cymeradwyo, gan gynnwys unrhyw ofynion o ran lliniaru, iawndal neu waith rheoli, fel rhan o’r cais cynllunio.
B Caiff y systemau gwreiddiau eu cadw a’u gwarchod yn ddigonol drwy gydol cyfnod y gweithgarwch datblygu ar y safle.

C Mae’r cynigion datblygu wedi gwneud pob ymdrech rhesymol i gadw, gwarchod ac integreiddio coed, coetiroedd neu berthi ar safle’r datblygiad.

D Lle caiff coed, coetiroedd neu berthi eu torri i lawr, caiff rhai newydd addas eu plannu yn eu lle, lle bo’n briodol.

Cafodd Adroddiad Arolygu, Categoreiddio a Chyfyngu ar Goed, ynghyd & Chynllun Cyfyngiadau Coed yn unol & BS 5837:2012, eu paratoi i gyd-fynd &’r ddogfen hon. Dyluniwyd y cynllun arfaethedig er mwyn
osgoi colli'r coed a pherthi presennol cymaint a phosibl.

Comisiynwyd Asesiad Goblygiadau Coedyddiaeth, Cynllun Torri a Chadw Coed, Datganiad Dull Coedyddiaeth a Chynllun Amddiffyn Coed hefyd, a chant eu cytuno gyda Swyddogion Coed y Cyngor fel rhan
o’r broses gynllunio.

CW15 - Cyfyngiadau Cyffredinol ar y Lleoliad

Mae CW15 yn nodi na chaiff cynigion datblygu eu caniatdu os byddant yn anfanteisiol i waith ailddatblygu cynhwysfawr ehangach, neu’n cyfyngu ar ddatblygu unrhyw safle cyfagos at ei ddefnydd tir
dynodedig.

Caiff Arolwg Acwsteg o’r safle ei gynnal er mwyn sicrhau bod adeilad newydd yr ysgol yn bodloni gofynion statudol BB93: dyluniad acwsteg ysgolion — safonau perfformiad, a fydd yn lleihau cymaint & phosibl
effaith acwstig y datblygiad ar y safleoedd cyfagos.

Ystyrir bod y datblygiad arfaethedig yn cydymffurfio &’r polisi hwn ac yn cyd-fynd & rél a swyddogaeth anheddiad Nelson.
2.4 Canllawiau Cynllunio Ategol i’r Cynllun Datblygu Lleol

LDP4 - Coed a Datblygu

Mae LDP4 yn ceisio sicrhau y rhoddir sylw digonol i goed trwy gydol y broses ddatblygu trwy geisio gwarchod coed a’u hintegreiddio yn nyluniad y datblygiad newydd yn gynnar yn y broses ddatblygu. Mae’n
rhoi canllawiau mwy manwl ar sut y gweithredir CW6, ac yn rhoi canllawiau o ran Maen Prawf G Polisi SP6 i’r graddau y mae’n berthnasol i'r gwaith o ymgorffori nodweddion naturiol yn y datblygiad newydd.

Caiff gwarchod y coed presennol ei drafod yn CW6 uchod, ac mae’r gwaith o blannu coed arfaethedig, er mwyn lliniaru ar gyfer colli’r coed presennol ac er mwyn gwella bioamrywiaeth y safle, wedi’'i nodi yn'y
cynigion tirweddu.

LDP - 5 Safonau meysydd parcio.

Mae cymhwyso safonau parcio yn sicrhau ymagwedd dryloyw a chyson at ddarparu cyfleusterau parcio mewn perthynas &’r datblygiad newydd a’r newid defnydd. Mae LDP5 yn nodi sut caiff Safonau Parcio
Cymru 2014 y Gymdeithas Syrfewyr Sirol eu rhoi ar waith ar draws Bwrdeistref Sirol Caerffili.

Seiliwyd y niferoedd parcio ar LDP5 — Safonau meysydd parcio, sy’n gofyn am le yr un ar gyfer pob aelod o’r staff addysgu, lle yr un ar gyfer pob aelod o’r staff nad ydynt yn addysgu, un lle ymwelydd ar gyfer
pob 30 o ddisgyblion, mannau parcio bws fel bo angen (nid oes eu hangen yn y cynllun hwn) ac un lle ar gyfer cerbyd masnachol. Mae’r 275 o ddisgyblion, 40 o leoedd meithrin, 20 o leoedd gofal plant ac
oddeutu 46 o aelodau staff yn gyfwerth & 55 o leoedd, fel y dangosir ar y cynllun safle arfaethedig, ynghyd & lleoedd i dri beic modur. O’r 55 o leoedd hyn, mae tri wedi’u dynodi'n lleoedd hygyrch (5% o’r
cyfanswm), mae 6 wedi’'u dynodi’n bwyntiau gwefru ar gyfer parcio cerbydau trydanol (10% o’r cyfanswm) ac mae tri wedi’u dynodi'n lleoedd ar gyfer rhannu ceir. Rydym hefyd wedi darparu 30 o leoedd & tho
ar gyfer beiciau, yn unol & LDP5.

2.5 Polisiau Cymru’r Dyfodol — Y Cynllun Cenedlaethol 2040 (Chwefror 2021)

Polisi 12 — Cysylltedd Rhanbarthol

Mewn ardaloedd trefol, er mwyn cefnogi twf ac adfywio cynaliadwy, blaenoriaethau Llywodraeth Cymru yw gwella ac integreiddio teithio llesol a thrafnidiaeth gyhoeddus. Mewn ardaloedd gwledig,
blaenoriaethau Llywodraeth Cymru yw cefnogi'r defnydd o gerbydau allyriadau isel iawn ac arallgyfeirio a chynnal gwasanaethau bysiau lleol. Bydd Llywodraeth Cymru yn gweithio gyda Trafnidiaeth Cymru,
awdurdodau lleol, gweithredwyr a phartneriaid er mwyn cyflawni'r mesurau canlynol i wella cysylltedd rhanbarthol:

. Teithio Llesol — Blaenoriaethu cerdded a beicio wrth deithio'n lleol. Byddwn yn cefnogi'r gwaith o roi'r Ddeddf Teithio Llesol ar waith er mwyn creu rhwydweithiau cynhwysfawr o lwybrau cerdded a
beicio lleol sy'n cysylltu lleoedd y mae angen i bobl eu cyrraedd at ddibenion pob dydd.

. Cerbydau Allyriadau Isel lawn - Cefnogi'r gwaith o gyflwyno seilwaith llenwi addas er mwyn hwyluso'r penderfyniad i fabwysiadu cerbydau allyriadau isel iawn, yn enwedig mewn ardaloedd gwledig.
Rhaid i deithio llesol fod yn elfen hanfodol ac annatod o bob datblygiad newydd, bach a mawr. Rhaid i awdurdodau cynllunio gymryd camau i ostwng lefelau parcio ceir mewn ardaloedd trefol, gan
gynnwys cefnogi datblygiadau di-gar mewn lleoliadau hygyrch a datblygiadau & lleoedd parcio ceir lle gellir eu trosi at ddefnydd arall dros amser. Lle darperir lleoedd parcio ceir ar gyfer datblygiad
dibreswyl newydd, dylai awdurdodau cynllunio geisio sicrhau bod gan o leiaf 10% o leoedd parcio ceir fannau gwefru cerbydau trydan.

Mae lleoliad safle’r datblygiad yn agos i ganol Nelson ar lwybrau bysiau lleol. Caiff 6 pwynt gwefru cerbydau trydanol eu darparu, sef 10% o’r ddarpariaeth barcio, fel sy’n ofynnol gan y polisi hwn a LDP5
CBSC.

Polisi 13 — Cefnogi Cyfathrebu Digidol

Mae Llywodraeth Cymru o blaid darparu seilwaith a gwasanaethau cyfathrebu digidol ledled Cymru. Rhaid i awdurdodau cynllunio ymgysylltu & darparwyr seilwaith digidol er mwyn nodi anghenion eu hardal
yn y dyfodol ac amlinellu polisiau mewn Cynlluniau Datblygu Strategol a Lleol er mwyn helpu i gyflawni hyn. Dylai datblygiadau newydd gynnwys darparu seilwaith band eang Gigabit o'r cychwyn.

Caiff seilwaith band eang Gigabit ei ddarparu yn y datblygiad trwy osod pibell at ffin y safle ger y mynediad yn barod ar gyfer pan fydd band eang Gigabit ar gael yn ardal Nelson.

3.0 Ymgynghoriad Addysg.

Yn unol & chanllawiau Llywodraeth Cymru fel y’'u nodwyd yn y Cod Trefniadaeth Ysgolion 2018, cynhaliwyd ymgynghoriad cyhoeddus ffurfiol ar y cynigion addysg o 20 Hydref 2021 i 1 Rhagfyr 2021. Roedd
90.91% o’r rhai a ymatebodd i'r ymgynghoriad o blaid cynigion y datblygiad.

Ymgynghorwyd a'r grwpiau canlynol fel rhan o’r broses hon:

. Disgyblion a chynghorau disgyblion yr ysgolion mae’r cynnig yn effeithio arnynt yn uniongyrchol, neu mae’n debyg o effeithio arnynt;

. Pennaeth, staff a chyrff lywodraethu’r ysgolion mae’r cynnig yn effeithio arnynt yn uniongyrchol, neu mae’n debyg o effeithio arnynt;

. Rhieni, darpar rieni, gwarcheidwaid a gofalwyr yr ysgolion mae’r cynnig yn effeithio arnynt yn uniongyrchol, neu mae’n debyg o effeithio arnynt;
. Cyfarwyddwyr Addysg Awdurdodau cyfagos;

. Cymdeithasau Staff Addysgu a Staff Ategol;

. Gweinidogion Cymru;

. Aelodau’r Senedd ac Aelodau Seneddol sy’n cynrychioli’r ardal a wasanaethir gan yr ysgolion mae’r cynnig yn effeithio arnynt yn uniongyrchol, neu mae’n debyg o effeithio arnynt;
. Aelodau lleol CBSC;

. Cynghorau Tref a Chymunedol lleol;

. Estyn;

. Rhwydwaith Rhieni;

. Cyfarwyddwyr Esgobaethol / Byrddau Addysg;

. Comisiynwyr Heddlu a Throsedd Gwent a De Cymru;

. y Bartneriaeth Datblygu'r Blynyddoedd Cynnar a Gofal Plant;

. Fforwm Addysg Cymru;

. Consortiwm De-ddwyrain Cymru (EAS);

. Cynghrair Trafnidiaeth De-ddwyrain Cymru (SEWTA);

. Mudiad Meithrin, Menter laith a darparwyr meithrin gwirfoddol;

. Holl benaethiaid ysgolion ym Mwrdeistref Sirol Caerffili.

3.1 Manteision y Cynllun a Ragwelir
Rhagwelwyd nifer o fanteision o ddarparu’r cyfleuster Ysgol Gynradd newydd:

. Yn cynnig amodau a fydd yn galluogi’r gwaith o ddatblygu cwricwlwm ehangach a mwy amrywiol, er mwyn diwallu anghenion pobl ifanc yr ysgol yn well ac mewn ffyrdd a fydd yn hyfyw a
chynaliadwy yn y tymor hirach.

. Yn hyrwyddo pontio rhwng y cyfnodau allweddol.

. Yn cynnig addysg fwy priodol mewn perthynas a lefelau gallu’r disgyblion, am fod staff yn gallu cyfrannu at bolisiau ac arferion ym mhob maes ar draws yr ystod oedran, yn enwedig wrth annog
disgyblion abl a thalentog a chefnogi’r rhai sydd angen cymorth ychwanegol.

. Creu ysgol maint cynaliadwy ar gyfer ei dalgylch trwy waredu lleoedd gwag, gan gynnig mwy o sefydlogrwydd addysgol ac ariannol.

. Yn ehangu’r dewis o weithgareddau allgyrsiol a thu allan i'r ysgol, a’'u datblygu mewn ffyrdd sy’n gynaliadwy yn y tymor hirach.

. Yn rhoi'r cyfle i'r gymuned ddefnyddio’r adnoddau a chyfleusterau.

. Yn manteisio ar amrywiaeth ehangach o arbenigedd a phrofiadau ar draws y sectorau er mwyn datblygu profiadau dysgu’r disgyblion.
. Yn cynnig mwy o gyfleoedd ar gyfer datblygu proffesiynol parhaus.

. Gellir gwella cyfleusterau cyn-ysgol trwy ddarparu cyfleuster Gofal Plant sydd wedi’i integreiddio’r i’r brif ysgol.

3.2 Ymatebion i’r ymgynghoriad:

Casglwyd y pryderon a’r ymatebion canlynol o’r ddogfen ymgynghori:

Ymatebion cyffredinol yr ymgyngoreion i C3 (%) “Rydw i'n cefnogi’r cynnig” Tabl 5 Crynodeb o Themau'r Ymatebion
oedd 90.91% o’r ymatebion H Trosol Nifer
cyffredinol, yn 6l categori ema rosoiwg cyfeinadau
Manteision un Ysgol Un pwynt cyswilt i rieni
Arall, Gynradd unedig
Rhiant, Cysoni diwrnodau HMS ac amserau dechrau a
Rydw i’n cefnogi’r cynnig gorffen

Gwell llesiant disgyblion yn gysylltiedig & mynd i'r un
ysgol am gyfnod hirach

Nid wyf yn teimlo’n gryfy Mwy o gyfleoedd i staff

naill ffordd na’r llall Preswylydd Lleol, Llywodraethwr Ysgol
Dydw i ddim yn cefnogi’r Anawsterau o ran yr adeilad a'r lleoliad yn
cynnig gysylitiedig ag Ysgol lau Llancaeach
Mannau awyr agored gwell
. Cyfleusterau cymunedol Grwpiau cymunedol yn defnyddio cyfleusterau
Aelod Etholedig, Aelod o Staff, s;fn pontio’r y ehangach y safle
cenedlaethau Darpariaeth gofal plant cofleidiol ar y safle
) ) ) ) ) ) ) ) R ) Rheoli traffig Pryderon parcio ar safle Ysgol Fabanod Llanfabon
Ffigur 19 — Ymatebion Cyffredinol yr Ymgyngoreion Ffigur 20 — Ymatebion Cyffredinol yr Ymgyngoreion yn 6l Categori a'rgalw am barth goliwng gwell
Mwy o lif traffig ar y safle arfaethedig
O’r ymatebion a ddychwelwyd, mae 10 yn cefnogi’r cynnig, mae 0 yn erbyn y cynnig, mae 1 heb deimladau cryf y naill ffordd na’r llall neu wedi methu & Y broses adeiladu a’r Effaith yr adeilad newydd ar eiddo cyfagos

effaith bosibl

dewis opsiwn. Mae hynny gyfwerth & 90.91% o blaid, 0% yn erbyn a’r 9.09% arall naill ai’n ymateb yn niwtral neu ddim yn gwneud sylw.
Ffigur 21 — Tabl o Themau’r Ymatebion

Manteision un Ysgol Gynradd unedig: Mae’r Cyngor yn gwerthfawrogi lefel cefnogaeth yr ymgyngoreion mewn perthynas &’r cynnig hwn a’r consensws cyffredinol y bydd uno Ysgol lau Llancaeach ac
Ysgol Fabanod Llanfabon o fantais i'r disgyblion, eu teuluoedd a’r gymuned ehangach.

Fel y nodir yn y Ddogfen Ymgynghori, gall un Ysgol Gynradd unedig gynnig llawer o fuddion academaidd, cymdeithasol ac ymarferol, gan greu ymdeimlad cymunedol gwell i bawb.

Bydd dyluniad yr adeilad newydd cyfagos i adeilad presennol Ysgol Fabanod Llanfabon yn cynnwys dau lawr, gan adlewyrchu’r Ysgolion Cynradd eraill yn yr Ystadau Addysgol ar draws Caerffili. Caiff ei leoli
i ffwrdd o eiddo cyfagos, gan wneud y defnydd gorau o gynllun presennol safle’r ysgol a sicrhau bod mannau awyr agored ar gael.

Cyfleusterau cymunedol sy’n pontio’r cenedlaethau: Mae’'n rhagofyniad cyllid Llywodraeth Cymru bod y Cyngor yn gwneud y defnydd gorau posibl o seilwaith ac adnoddau er mwyn sicrhau hyblygrwydd i
gynnig y gofod a’r cyfleusterau fel asedau cymunedol. Er nad yw gwedd derfynol dyluniad mewnol yr estyniad arfaethedig wedi’i benderfynu eto, yn amodol ar gymeradwyaeth gan y Cabinet i fwrw ymlaen,
bydd y Cyngor yn gweithio’n agos gyda staff yr ysgol a phreswylwyr lleol i ddeall yr angen a sut y gellir diwallu hyn ar sail archebu.

Mae darpariaeth gofal plant yn cael ei hystyried fel rhan o gynnig ariannu ar wahan trwy grant Gofal Plant Llywodraeth Cymru.

Rheoli Traffig: Bydd y cynnig hwn yn destun proses cais cynllunio llawn a chaiff amrywiaeth fawr o ymgyngoreion eu gwahodd i wneud sylwadau, gan gynnwys yr Adran Briffyrdd.

Fel rhan o unrhyw ddatblygiad, mae’r Cyngor wedi ymrwymo i ddarparu prosesau diogel, effeithlon ac effeithiol o reoli traffig. Fel awdurdod priffyrdd, mae gennym ddyletswydd i reoli’r rhwydwaith ffyrdd er
mwyn sicrhau, gymaint & phosibl, symudiad diogel a chyfleus traffig, sy’n cynnwys cerddwyr a defnyddwyr eraill y ffyrdd sy’n agored i niwed. Bydd cynllun a dyluniad y cyfleuster yn sefydlu llwybrau mwy
diogel gyda mannau gollwng a chasglu dynodedig, gan gynnwys lleoedd parcio ceir, a ddylai leihau tagfeydd.

Y broses adeiladu a’r effaith bosibl: Caiff y datblygiadau ar y safle eu dylunio a’u gogwyddo er mwyn lleihau unrhyw effaith ar eiddo preswyl cyfagos gymaint & phosibl.

Bydd y cynnig yn destun proses cais cynllunio llawn wedi’i harwain gan ein Tim Ymgynghori Adeiladu profiadol, ac yn ddarostyngedig i ofynion rheoliadau adeiladu mewn perthynas & nifer o ffactorau fel
llwch, swn ac ati.

Dewisiadau rhesymol eraill a nodwyd: Fel y nodwyd yn y Ddogfen Ymgynghori, y cynnig dan sylw yw uno Ysgol lau Llancaeach ac Ysgol Fabanod Llanfabon i greu Ysgol Gynradd newydd ar safle
presennol Ysgol Fabanod Llanfabon. Dyma oedd yr opsiwn a ffefrir o'r broses arfarnu opsiynau ac o'’i sgorio yn erbyn ffactorau llwyddiant allweddol ffit Strategol, ffit Addysgol, Hygyrchedd, ffit Ariannol a’r
Effaith Amgylcheddol

Drwy’r broses ymgynghori a’r sylwadau a gafwyd, cydnabuwyd yr angen i fuddsoddi mewn ysgol gynradd newydd

Yn dilyn y cyfnod ymgynghori, mae’n ofynnol i’r Cyngor gynnal asesiad arall o’r cynnig. Diben yr asesiad ychwanegol hwn yw ystyried unrhyw wybodaeth bellach a ddaeth i'r amlwg trwy’r ymgynghoriad neu
fel arall.

Ni chafwyd unrhyw ddewisiadau rhesymol amgen o ganlyniad i’r broses ymgynghori.

3.3 Argymbhelliad:

O adolygu’r cynnig gan ystyried y wybodaeth bellach a ddaeth i'r amlwg trwy’r ymgynghoriad, ac o ystyried yr effaith debygol ar ansawdd a safonau addysg, y gymuned a threfniadau teithio, argymhelliad yr
adroddiad hwn yw y dylid bwrw ymlaen &’r cynnig fel y’i hamlinellwyd yn y Ddogfen Ymgynghori, sef:

Uno Ysgol lau Llancaeach ac Ysgol Fabanod Llanfabon i greu Ysgol Gynradd newydd ar safle presennol yr ysgol fabanod.

3.4 Ymgynghoriad Cynllunio cyn ymgeisio

O ganlyniad i'r argymhelliad uchod, mae gwybodaeth y prosiect wedi cyrraedd y Cam Cynllunio, a chafodd ei chyflwyno fel rhan o’r broses Ymgynghori cyn Cynllunio. Mae’n ofynnol i unrhyw gais cynllunio ar
gyfer datblygiad ‘mawr’ (llawn neu amlinellol fel y’i diffinnir yn erthygl 2 Gorchymyn Cynllunio Gwlad a Thref (Gweithdrefn Rheoli Datblygu) (Cymru) 2012) gynnal gwaith cyn ymgynghori. Mae’r broses
ymgynghori hon yn rhoi cyfle i bobl ddysgu am y cynnig a gwneud sylwadau a gaiff eu cofnodi a’u crynhoi mewn adroddiad ymgynghori.

4.0 Y SAFLE A'R CYD-DESTUN PRESENNOL

Mae’r safle yn ardal Bryncelyn ym mhentref Nelson, ger Trelewis, i’r gorllewin o ffin Bwrdeistref Sirol Caerffili. Oddeutu 1.35 hectar yw arwynebedd y safle cyfan ac mae dan berchnogaeth Cyngor Bwrdeistref
Sirol Caerffili, fodd bynnag 0.9 hectar yw arwynebedd safle’r cais. Mae’r Ysgol Fabanod Llanfabon bresennol ar brif ran y safle i’'r de, a darn o dir llwyd wedi’'i esgeuluso & gordyfiant yw’r rhan i'r gogledd. O’u
cyfuno, ceir safle’r cynnig. Mae’r safle’n wastad ar y cyfan gyda llethrau i lawr at y ffiniau dwyreiniol a deheuol. Mae nifer fawr o goed yn tyfu ar ffiniau’r safle.

Mae Canolfan Gymunedol Nelson ac eiddo preswyl i'r gogledd o’r safle. Mae eiddo preswyl i'r dwyrain a’r de o'r safle, ar lefel is na safle’r cais. Mae llwybr cyhoeddus yn gwahanu’r ffin ddwyreiniol o erddi
cefn yr eiddo preswyl. I'r gorllewin o’r safle, ceir darn o dir gwag sydd wedi gordyfu gan fwyaf, ac eiddo preswyl ymhellach i’r gorllewin. Mae Ardal Cadwraeth Nelson i’r gogledd ddwyrain o’r safle, ond nid
ydynt yn ffinio &’i gilydd. Mae mynediad i’r safle o’r de ar hyd ffordd yr A472 ac wedyn Ffordd Trawsgae (Crossfield Road) ac o’r gogledd ar hyd Bryncelyn ac wedyn Bryncelyn Court.

Roedd Ysgol Fabanod Llanfabon wedi’i lleoli’n wreiddiol ar safle cyfagos yn ardal Cadwraeth Nelson i'r gogledd ddwyrain o’r safle presennol. Adeiladwyd yr ysgol ar ei gwedd bresennol yn 1991. Yn wreiddiol,
roedd anheddau unllawr ar y safle presennol, a gafodd eu dymchwel yn gynnar yn yr 1980au. Mae’r adeilad presennol yn un llawr & tho bargod ar ongl o lechi artiffisial a nodweddion gwaith dur ar y talcenni.
Mae’r waliau allanol yn frics wynebu gyda ffenestri, sgriniau a drysau o bren wedi’i staenio. Ceir ffenestri crwn yn nodweddion tu mewn i sgwariau concrid parod.

Ychwanegwyd dau adeilad parod, wedi’'u huno, at gefn yr ysgol ers ei hagor, ar gyfer y cyfleuster meithrin. Deunyddiau allanol y rhain yw paneli wal ag wyneb rendrad, to fflat o ffelt mwynau gyda ffenestri
uPVC/alwminiwm a drysau uPVC/pren.

Nodweddir y safle gan ddarn agored o dir yn ei ganol lle mae’r ysgol, ei mannau chwarae a’r lleoedd parcio, gyda choed a pherthi yn tyfu ar hyd y rhan fwyaf o’i ffin. Mae’r darn o dir lle mae’r ysgol, lleoedd
parcio a mannau chwarae’n gymharol wastad, gyda’r safle’n goleddfu i lawr o’r darn gwastad canolog i'r ffin i'r dwyrain a'’r de. Mae’r safleoedd preswyl cyfagos o leiaf llawr adeilad yn is na llwyfandir yr ysgol.

Comisiynwyd Tetra Tech i gynnal adroddiad ymchwiliad tir, ond nid yw ar gael ar adeg y drafft hwn am fod y gwaith monitro yn mynd rhagddo. Bydd yr adroddiad ar gael erbyn adeg y cais cynllunio, a chaiff ei
ddefnyddio i lywio dyluniad seiliau’r adeilad a chais y Corff Cymeradwyo Systemau Draenio Cynaliadwy (SAB).

Ffigur 22 — Golwg allanol o’r safle o’r de Ffigur 23 — Golwg allanol o’r safle o’r gorllewin Ffigur 24 — Golwg tu mewn ir safle yn edrych i’r  Ffigur 25 — Golwg tu mewn ir safle yn edrych i’r
dwyrain yn dangos adeiladau preswyl cyfagos wedi’'u  gorllewin
lleoli ar lefel is.

Ffigur 26 — Golwg tu mewn i’r safle yn edrych i’'r gogledd Ffigur 27 — Mynediad i’r safle Ffigurau 28 a 29 — Liwybr troed cyhoeddus i’r dwyrain o’r safle

4.1 Dadansoddiad o’r Safle

Ffigur 30 — Dadansoddiad o’r Safle.

4.2 Cyfleoedd a Chyfyngiadau

Mae Ffigur 30 uchod yn dangos cyd-destun y safle a’r ardaloedd cyfagos.

Cyfleoedd

Mae defnydd addysgol wedi’i sefydlu ar gyfer y safle.

Mae’r ffordd fynediad yn arwain dim ond at safle’r ysgol a'r darn o dir gwag i'r gogledd ohono. Mae cyfle felly i gau rhan o’r ffordd fabwysiedig hon er mwyn symud gatiau’r ysgol allan i gael un llinell
diogelwch ar gyfer y ddau safle pan fyddant yn cael eu huno.

Mae llwybrau diogel at yr ysgol eisoes.

Cyfle i'r gymuned ddefnyddio’r neuadd newydd os caiff ei lleoli’'n gywir ar y safle.

Bydd uned Gofal Plant ar wahan, wedi’i lleoli’'n gywir ar y safle, yn hwyluso ei rhedeg yn annibynnol o’r ysgol.
Cyfle i ddefnyddio’r tir yn fwy effeithlon ac osgoi gor-ddatblygu.

Mae’r safle eisoes wedi’i sgrinio’n dda o’r ardal gyfagos.

Cyfle i ailddefnyddio safle tir llwyd & gordyfiant sydd wedi’i esgeuluso.

Creu cyfleuster addysgol modern addas i'r diben.

Codi adeilad newydd yn lle’r un dadfeiliedig presennol, gan ddileu’r risgiau cynnal a chadw cysylltiedig.
Gwella’r dirwedd a’r ecoleg bresennol lle bo’n bosibl.

Cyfyngiadau

Mae’r safle wedi’i amgau ar bedair ochr, felly bydd rhaid i’r traffig adeiladu ddefnyddio’r mynediad presennol i gerbydau. Bydd angen rhoi mesurau rheoli traffig gofalus, wedi’u cynllunio’n dda, ar waith er
mwyn tarfu cyn lleied & phosibl ar weithrediad yr ysgol, preswylwyr lleol a’r cyfleusterau cyfagos.

Dim ond y darn datblygedig o’r safle sy’n “wastad”. Mae’r darnau wedi’'u tirweddu’n feddal i’r de a’r gorllewin yn llethrau sy’n disgyn at y ffiniau.

Ar ffiniau dwyreiniol a deheuol safle’r ysgol ceir eiddo preswyl ar lefel is. Bydd angen rhoi ystyriaeth iddynt o ran swn, edrych drostynt, hawliau golau ac ati.

Dyluniwyd yr ysgol bresennol gyda’r cylchrediad mewnol lleiaf posibl, sy’n cyfyngu’n ddifrifol ar le gall estyniad gysylltu &’r adeilad wrth ad-drefnu’r ysgol bresennol yn fewnol cyn lleied a phosibl.
Bydd defnydd cymunedol o gyfleusterau neuadd yr ysgol yn galw am fynediad tu allan i oriau ysgol, felly bydd angen mynediad rhwydd.

Bydd angen parhau i ddefnyddio adeiladau presennol y meithrin hyd nes caiff yr estyniad ei adeiladu a chaiff y gwaith o adnewyddu’r ysgol fabanod bresennol ei gwblhau.

Bydd angen cadw’r dirwedd/ecoleg helaeth o gwmpas y safle gymaint & phosibl.

Mae angen uned Gofal Plant ar wahan ar y safle, y bydd angen ei hadeiladu tra bo’r ysgol bresennol yn weithredol.

Bydd angen rhoi’r broses adeiladu ar waith fesul cam. Bydd angen adeiladu’r estyniad a symud y babanod i mewn iddo er mwyn adnewyddu’r ysgol fabanod bresennol. Wedi cwblhau’r gwaith
adnewyddu, bydd y babanod yn symud yn &l i’r adeilad ysgol presennol, a’r disgyblion meithrin hefyd. Ar 6l symud yr adran lau o Ysgol Llancaeach i’r estyniad, gellir dymchwel adeiladau’r meithrin.

Bydd angen rheoli’n ofalus gylchrediad y safle a storio deunyddiau er mwyn sicrhau diogelwch yn ystod oriau ysgol.
Bydd llwybr troed cyhoeddus yn dal i rannu’r ddau ddarn o dir wedi’r uno, felly bydd angen ei ddargyfeirio o amgylch y darn gogleddol o dir.
Bydd angen mwy o le chwarae ar gyfer y nifer uwch o ddisgyblion.

5.0 DYLUNIAD
5.1 Cynllun y Safle

Oddeutu 1.35 hectar yw arwynebedd y safle cyfan, ac oddeutu 0.9 hectar yw’r
ardal datblygu arfaethedig. 1007m? yw arwynebedd yr adeilad presennol a
172m? yw arwynebedd y meithrin. 1388m? yw arwynebedd yr estyniad/adeilad
cyswllt a 125m? yw arwynebedd yr uned gofal plant.

Bydd yr estyniad ar ochr orllewinol y safle ar y maes parcio presennol, a fydd
yn lleihau ei effaith ar y dirwedd a’r coed presennol. Er y bydd adeiladau’r
meithrin yn cael eu dymchwel, ni ellir eu tynnu ymaith hyd nes y caiff yr
estyniad a’r gwaith adnewyddu eu cwblhau. Mae’r uned gofal plant ar ochr
ddwyreiniol y safle ar dir sy’'n laswelltir ar hyn o bryd. Caiff y dosbarthiadau
meithrin eu hadleoli i'r adeilad wedi’i adnewyddu.

Mae gogwydd yr estyniad a’r uned gofal plant yn cael ei ysgogi gan eu
perthynas &’r adeilad presennol a chyfyngiadau'r safle. Mae’r estyniad yn ddau
lawr er mwyn sicrhau bod y darn mwyaf posibl o dir ar gael ar gyfer chwarae
awyr agored. Bydd y babanod ar y llawr gwaelod a’r disgyblion iau ar y llawr
cyntaf. Mae’r neuadd, a fydd yn cael ei defnyddio gan y gymuned hefyd, wedi’i
lleoli ar flaen yr estyniad, agosaf at y ffordd fynediad er mwyn cynnig mynediad
cyfleus tu allan i oriau ysgol.

Mae lleoedd parcio hygyrch ar gael yn ymyl mynedfa’r ysgol, a 6 lle gwefru
cerbydau trydanol gyferbyn &’r rhain. Mae tri lle ar gyfer ceir a rennir wedi’u
lleoli yma hefyd. Caiff yr estyniad ei adeiladu ar y maes parcio presennol, felly
bydd maes parcio newydd i ymwelwyr a staff ar y tir i’r gogledd sy’n wag ar hyn
o bryd. Mae lleoedd i barcio beiciau modur a beiciau, y stér sbwriel a’r man
danfoniadau wedi’u lleoli yn gyfagos i'r neuadd.

Er mwyn hwyluso diogeledd y safle, bydd darn o’r ffordd sydd wedi’i
mabwysiadu ac sy’n gwasanaethu safle’r ysgol a’r darn o dir gwag yn unig, yn
cael ei gau er mwyn symud gatiau’r ysgol ymhellach ar hyd y ffordd a chynnig
llinell ddiogel i'r safle unedig. Er mwyn cynnal diogeledd, caiff y llwybr troed
cyhoeddus sy’n rhedeg rhwng y ddau safle ar hyn o bryd ei ddargyfeirio ar hyd
ymylon y maes parcio. Gosodir gat newydd i gerddwyr ar ffin ddwyreiniol yr
ysgol lle mae’r llwybr yn troi 90° ar hyn o bryd er mwyn cynnal y llwybr
mynediad presennol i gerddwyr o’r dwyrain.

Lle bynnag y bo’n bosibl dylid cadw’r coed a’r mannau sydd wedi’u tirweddu, ac
addasu’r cynllun mewn mannau er mwyn caniatau hynny. Bydd angen ffensys
newydd sy’n cydweddu &’r ffensys presennol o amgylch y maes parcio. Cynigir
ffensys a gatiau galfanedig ychwanegol & phennau cylchog, sy’'n cydweddu a’r
rhai presennol, er mwyn rhannu’r mannau chwarae o’r uned gofal plant.

Ffigur 31 — NTS cynllun arfaethedig y safle

5.2 Layout and Scale

Dylid darllen yr adran hon ar y cyd a'r lluniadau a’r dogfennau a gyflwynwyd fel rhan o’r cais.

Ystyriwyd nifer o opsiynau wrth ddatblygu’r dyluniad, cyn penderfynu ar y cynigion a gyflwynwyd.
Prif elfennau’r dewisiadau amgen hyn oedd:

. Lleoliad yr adeiladau arfaethedig;

. Ffurf a chynllun yr adeilad;

. Triniaethau pensaerniol y gweddluniau;
. Y deunyddiau arfaethedig.

Athroniaeth dylunio’r estyniad newydd yw rhoi i'r cyfleuster newydd olwg homogenaidd a hunaniaeth cyfleuster dysgu i’r 21ain ganrif. Trafodir y penderfyniadau ynghylch lleoliad yr adeilad ar y safle yn adran
5.3 isod.

Agweddau Dylunio Allweddol:-

. Cadw’r mynediad presennol, a’i wella lle bo’n bosibl gan gynnwys llwybrau diogel i gerddwyr.
. Darparu ysgol fabanod ac ysgol iau unedig gyda chyfleusterau gwell.

. Mynediad i’r neuadd ar gyfer y gymuned.

. Cynnwys y safle tir llwyd cyfagos er mwyn creu’r lleoedd parcio ychwanegol sydd eu hangen.
. Y cyfleuster gofal plant yn gallu gweithredu’n annibynnol ar yr ysgol.

Caiff mynedfa bresennol yr ysgol fabanod ei chadw fel y brif fynedfa i’r adeilad presennol ac i'r estyniad. Mae cynllun yr adeilad yn caniatau ar gyfer diogelu’r mannau dysgu, gan alluogi’r gymuned i
ddefnyddio’r neuadd a'r toiledau tu allan i oriau ysgol. Caiff y drysau dwbl yn yr adeilad cyswllt unllawr eu defnyddio fel y fynedfa yn ystod yr oriau hyn.

Mae’r ystafelloedd dosbarth wedi’u trefnu mewn parau oddi ar y coridorau lle bo’n bosibl, gyda mynediad i’'r ystafelloedd cotiau rhyngddynt, ac yn achos dosbarthiadau’r babanod, ar y llawr gwaelod,
ystafelloedd cotiau a thoiledau. Mae mynediad uniongyrchol o’r ystafelloedd dosbarth ar y llawr gwaelod i'r mannau chwarae caled a meddal allanol yn ogystal &’r mannau addysgu allanol. Bydd yr
ystafelloedd dosbarth yn gwneud y defnydd gorau posibl o olau dydd naturiol.

Mae’r adeilad cyswllt unllawr yn gysylitiad mynediad corfforol ac yn gysylltiad o ran graddfa rhwng yr adeilad presennol a’r estyniad arfaethedig.

Ffigur 32 — NTS Cynllun llawr arfaethedig

5.3 Datblygu’r Dyluniad

Options for Extension location:- .

Mae’r cynllun isod (ffigur 33) yn dangos y 4 lleoliad a ystyriwyd ar gyfer yr
estyniad.

Manteision Lleoliad A:-

Ar ran o’r safle a ddatblygwyd eisoes.

Ni fyddai angen llawer o ailwampio ar y
cynllun mewnol presennol er mwyn cysylltu’r
estyniad &’r adeilad presennol.

Mae’r adeiladau’n glustogfa amddiffynnol i’r
mannau chwarae.

Dim ond yr effaith leiaf bosibl caiff yr estyniad
ar yr adeilad presennol o ran lleihau golau
dydd a golau’r haul.

Ceir mynediad uniongyrchol ar gyfer

defnyddio’r neuadd gan y gymuned/ar 6l ysgol

gan ei bod ar flaen y safle.

Manteision Lleoliad B:-

Ffigur 33 — NTS Lleoliadau posibl yr estyniad arfaethedig

Ar ran o’r safle a ddatblygwyd eisoes.
Mae’r estyniad wedji’i leoli tu 6l i’'r adeilad
presennol ac yn llai amlwg.

Mynediad i fannau gwasanaeth yr adeilad
presennol yn cael ei gadw.

Manteision Lleoliad C:-

Yn rhannol ar ran o’r safle a ddatblygwyd
eisoes.

Mae’r adeiladau’n glustogfa amddiffynnol i’r
mannau chwarae.

Mynediad i fannau gwasanaeth yr adeilad
presennol yn cael ei gadw.

Manteision Lleoliad D:-

Nid yw’r adeiladu’n effeithio ar y safle
presennol.

Anfanteision Lleoliad A:-

Mae’r safle’'n colli ei faes parcio.
Cyfyngir ar fynediad i fannau gwasanaeth y gegin.

Y llinell adeiladu’n agosach i’r tai ar Fryncelyn, ond mae sgrin
drwchus ar ffin y safle presennol.

Anfanteision Lleoliad B:-

Y gallu i gysylltu’r estyniad &’r adeilad presennol yn anodd
oherwydd diffyg cylchrediad mewnol. Byddai angen modelu tu
mewn i'r adeilad presennol yn helaeth.

Y lle sydd ar gael ar gyfer yr estyniad yn gyfyngedig iawn
oherwydd yr angen i gadw adeiladau’r meithrin tan ddiwedd y
cyfnod adeiladu a’r tir yn goleddfu at y ffin, felly’r adeilad yn
debygol o fod yn dri llawr.

Mynediad ar gyfer defnyddio’r neuadd gan y gymuned/ar 6l ysgol
yn anghyfleus — byddai’n rhaid cerdded at gefn y safle.

Y llinell adeiladu’n agosach i’r eiddo ar y ffin ddeheuol a gallai greu
problem o ran yr ysgol yn edrych dros yr eiddo, yn enwedig gan fod
yr eiddo cyfagos i'r de a’r dwyrain yn is na’r safle.

Byddai'r estyniad yn rhannu’r mannau chwarae ar y safle a byddai’r
man chwarae newydd ar y maes parcio presennol yn agos i fannau
gwasanaeth yr adeilad presennol.

Anfanteision Lleoliad C:-

Y gallu i gysylltu’r estyniad &’r adeilad presennol yn anodd
oherwydd diffyg cylchrediad mewnol. Byddai angen modelu tu
mewn i'r adeilad presennol yn helaeth.

Byddai angen torri/tocio llawer o goed er mwyn adeiladu’r estyniad.
Mynediad ar gyfer defnyddio’r neuadd gan y gymuned/ar 6l ysgol
yn anghyfleus — byddai’'n rhaid cerdded ar draws y safle.

Y llinell adeiladu’n agosach i’r eiddo ar y ffin ddwyreiniol a gallai
greu problem o ran yr ysgol yn edrych dros yr eiddo, yn enwedig
gan fod yr eiddo cyfagos hwnnw yn is na’r safle.

Anfanteision Lleoliad D:-

Mae’r adeilad ar wahan i’r adeilad presennol ac nid yw’n cyflawni’r
bwriad a ddymunir sef uno’r ddwy ysgol.

Opsiynau ar gyfer lleoliad yr uned Gofal Plant:-

Mae’r cynllun isod (ffigur 34) yn dangos y 4 lleoliad a ystyriwyd ar gyfer adeiladu’r Manteision Opsiwn A:- Anfanteision Opsiwn A:-
uned gofal plant unllawr. . Mynediad i’r adeilad er mwyn gollwng a chasglu e Colli rhywfaint o’r maes parcio a chyfyngir ar y mynediad
plant yn bosibl heb darfu ar weddill yr ysgol. i'r maes parcio.
. Byddai'r adeilad ar ran o’r safle a ddatblygwyd e Yn amharu ar leoliad estyniad yr ysgol.
o’r blaen.
Manteision Opsiwn B:- Anfanteision Opsiwn B:-
. Lleoliad hardd y safle ar gyfer dysgu ac ati. . Effaith bosibl yr uned ar eiddo i’r de ac i’r dwyrain.
. Heb golli'r man gwyrdd a ddefnyddir ar . Wedji'i leoli ar lefel is na phrif safle’r ysgol felly gallai
ddiwrnod mabolgampau. gwaredu draeniau fod yn broblem ac efallai bydd angen
pwmp.
. Nid yw’n lleoliad cyfleus ar gyfer gollwng a chasglu plant.
. Liwybr estynedig o flaen yr ysgol i’r lleoliad arfaethedig a
fyddai’n golygu newid lefelau. Byddai angen goleuadau
ychwanegol ar y llwybr a gallai effeithio’n wael ar yr
ecoleg.
. Colli man gwyrdd i greu lle i'r adeilad.
Manteision Opsiwn C:- Anfanteision Opsiwn C:-

. Mynediad i’r adeilad er mwyn gollwng a chasglu Yr ysgol yn colli rhywfaint o fan chwarae gwyrdd a
plant yn bosibl heb darfu ar weddill yr ysgol. ddefnyddir ar gyfer diwrnod mabolgampau ar hyn o bryd.

. Agosrwydd clwstwr o goed.

Manteision Opsiwn D:- Anfanteision Opsiwn D:-

. Mynediad i'r adeilad er mwyn gollwng a chasglu e Bydd yr adeilad yn rhannu lleoliad y safle gyda maes

Ffigur 34 — NTS Lleoliadau posibl yr uned gofal plant arfaethedig plant yn bosibl heb darfu ar weddill yr ysgol. parcio newydd yr ysgol.
. Bydd angen torri coed i wneud lle i faes parcio’r ysgol
hefyd ar y safle.

. Nid yw’r uned gofal plant wedi’i hintegreiddio i safle’r
ysgol.

Yn dilyn ystyriaeth briodol o’r opsiynau uchod, dewiswyd lleoliad A ar gyfer yr estyniad, a lleoliad C ar gyfer yr uned gofal plant fel y rhai mwyaf addas.

5.4 Golwg

Ffigur 35 — NTS Gweddluniau arfaethedig

Yn esthetig, mae’r estyniad a’r uned gofal plant
yn defnyddio cyfuniad o ddeunyddiau
traddodiadol a modern er mwyn creu cyfleuster
bywiog a deniadol i’r disgyblion a’'r gymuned
ehangach.

Mae’r uned gofal plant llai o faint yn dynwared
ffurf a deunyddiau’r adeilad ysgol presennol.
Mae’n adeilad unllawr & thalcendoeau gyda’r
fynedfa wedi’i diffinio gan dalcen ymestynnol &
strwythur cynnal o ddur. Brics yw’r deunyddiau
ar gyfer y waliau a llechi artiffisial ar gyfer y to, i
gydweddu &'r adeilad presennol, a ffenestri a
drysau ag araen powdr alwminiwm yma a
thraw yn y ffasad.

Mae’r estyniad yn adeilad deulawr a fydd yn
cynnwys y neuadd uchder dwbl a’r nifer ofynnol
o ystafelloedd dosbarth ychwanegol, gan
leihau 6l-troed yr adeilad gymaint & phosibl.
Mae’r cysylltiad &’r adeilad presennol yn
adeilad unllawr.

Bydd y ddau adeilad yn defnyddio deunyddiau
a fydd yn cydweddu &’r bensaerniaeth leol a’r
ysgol bresennol. Maen nhw’n defnyddio
cyfuniad o ddeunyddiau traddodiadol, fel brics
a chladin, ynghyd & deunyddiau modern fel y to
sém sy’n sefyll. Caiff deunyddiau cynaliadwy a
naturiol eu defnyddio lle bo’n bosibl. Bydd hyn
yn cydweddu a&’r amgylchedd naturiol ac
estheteg yr ardal ac yn rhoi ymdeimlad cyfoes
i'r adeiladau newydd gan helpu i ddiffinio’r
datblygiad fel cyfleuster dysgu 21ain ganrif.

Bydd dyluniad y cyfleusterau newydd yn
sicrhau adeilad deniadol addas i'r diben a fydd
yn defnyddio ffynonellau deunyddiau
cynaliadwy ac yn cadw traddodiadau gorau
pensaerniaeth ac adeiladu lleol ac sy’n
effeithlon o ran ynni ac adnoddau.

Ceir paneli o frics proffil mewn lliw cyflenwol
yma a thraw yn yr ehangder o waith brics, ac
mae paneli cladin ar yr adeilad cyswllt unllawr
a lefel uchel y neuadd.

Mae’r ffenestri a’r sgriniau’n alwminiwm ag
araen powdr lliw, a geir yma a thraw yn y
gwaith brics. Mae’r drysau’n alwminiwm ag

araen powdr i gyd-fynd &'r ffenestri. Mae paneli wal llen mawr o alwminiwm a gwydr yn torri cyfanwaith yr adeilad i fyny ac yn llenwi’r ystafelloedd dosbarth a’r neuadd & golau. Mae gwydr llofft olau ar
lefel uchel uwchben y coridor canolog yn dod & golau naturiol ac awyriad i’r coridor canolog ac i'r neuadd. Mae'r to sém sy’n sefyll & gorchudd gwrthddallu yn ychwanegu naws gyfoes ac yn ddatrysiad
ymarferol i ganiatau codiad to cymharol isel ar yr adeilad a lleihau uchder y grib.

. Mae'r llociau tu allan i’r adeilad ar gyfer cadw tanciau dwr yr ysgeintellau a’r biniau wedi’'u gorchuddio & phren er mwyn rhoi naws ysgafnach i’r meintiau mawr.
. Dylech gyfeirio at adran 5.6 ar gyfer paled y deunyddiau.

5.5 Y Raddfa yng Nghyd-destun yr Ysgol Bresennol

. Mae codiadau’r toeon yn debyg i'r adeilad
presennol, gyda chyfaint yr estyniad yn camu
i lawr aty ffin.

. Mae’r adeilad cyswllt unllawr yn cynnig
mynediad corfforol a cham yn y raddfa rhwng
yr adeilad presennol a’r estyniad.

. Mae crib yr estyniad ar uchder tebyg i grib
neuadd yr adeilad presennol.

Ffigur 36 — Gweddluniau Arfaethedig yng Nghyd-destun yr Adeilad Presennol - NTS

5.6 Paled Deunyddiau

Ceramic Oak Slate Oak
Rhinestone Oak Caramel Oak
Gwaith brics — brics aml-dén liwydfelyn Gwaith brics nodwedd — Brics dannedd llif Gwaith brics o dan y cwrs gwrth-damp — Cladin pren Rockpanel, hydoedd a lledau
wedi’u gosod ar ffurf uniad brics ar ei wmbra Ibstock wedi’'u gosod ar ffurf uniad brics peirianyddol glas Swydd Stafford amrywiol
hyd hanner-lap gyda morter brown i brics ar ei hyd hanner-lap — Glas Llechi wedi’u gosod ar ffurf uniad brics ar ei hyd
gyd-fynd &'r adeilad presennol Swydd Stafford llyfn hanner-lap

Ffenestri, Drysau Allanol - Alwminiwm - lliw Anthracite
(RAL 7016). Paneli mewnlenwi’r ffenestri RAL 6027

To’ d Gofal Plant a’r adeilad To'r estvniad — to sé fvll metel lliw Matt RAL 9007 Bondoeau ac estyll yr Uned Gofal Plant - Bondoeau ac estyll yr estyniad -
C;)S:Nlﬁ?(i Ileé)h?sm:rr:t faﬁ[;ra C(Zldar‘al O?i;r? SGQ;? 0 sem selylmetel W e Alwminiwm - Gwyn (RAL 9010), Nwyddau Alwminiwm — lliw Anthracite
dwr glaw Alwminiwm (RAL 7016) (RAL 7016), nwyddau dwr glaw

Rivendale glas/du i gyd-fynd &’r
adeilad presennol, gyda chrib dau
oleddf a thalcendo sment ffibr Cedral
sy’n cydweddu

alwminiwm (RAL 7016)

6.0 ECOLEG A THIRWEDD

6.1 Arolwg Ecolegol

Comisiynwyd cwmni Wildwood Ecology gan Gyngor Bwrdeistref Sirol Caerffili i gynnal Asesiad o’r Effaith Ecolegol ar gyfer safle’r cais. Mae copi o'r adroddiad wedi’i gynnwys fel rhan o’r wybodaeth
Ymgynghoriad cyn Ymgeisio. Daw’r holl wybodaeth ganlynol o Adroddiad yr Asesiad o’r Effaith Ecolegol cyfeirnod WWE22087 EclA Drafft - dyddiedig 17/10/2022.

6.2 Crynodeb

. Comisiynwyd cwmni Wildwood Ecology gan Gyngor Bwrdeistref Sirol Caerffili (y cleient) i gyflawni Asesiad o’r Effaith Ecolegol (EclA) ar gyfer Uno Ysgol Fabanod Llanfabon ac Ysgol lau
Llancaeach.

. Mae’r safle’n destun cais cynllunio i uno dwy ysgol, yr ysgol fabanod bresennol ar y safle a’r ysgol iau bresennol ar safle arall, i greu ysgol gynradd.

. Cynhaliwyd Asesiad Clwydau Rhagarweiniol (PRA) sef astudiaeth ddesg ac arolwg maes a gynhaliwyd ym mis Mehefin 2022 yn dilyn ymarfer gorau yn unol &’r Bat Surveys for Professional
Ecologists: Good Practice Guidelines, 3ydd argraffiad (Collins 2016).

. Cynhaliwyd Asesiad Ecoleg Rhagarweiniol (PEA) sef astudiaeth ddesg ac arolwg maes a gynhaliwyd ym mis Mehefin 2022 yn unol & chanllawiau Arfarniad Ecolegol Rhagarweiniol y Sefydliad
Siartredig Ecoleg a Rheoli Amgylcheddol (CIEEM) (2013) a phrotocol Arolwg Cynefin Cam 1 safonol (JNCC, 2010).

. Cynhaliwyd dau arolwg o ystlumod yn ystod oriau’r gwyll ym mis Gorffennaf a mis Awst 2022, yn dilyn ymarfer gorau yn unol &’r Bat Surveys for Professional Ecologists: Good Practice
Guidelines, 3ydd argraffiad (Collins 2016).

Methodoleg

. Yn ystod yr Asesiad Clwydau Rhagarweiniol, darganfuwyd bod prif adeilad yr ysgol yn gymedrol addas ar gyfer ystlumod ac nid oedd adeilad y meithrin yn addas iawn ar gyfer ystlumod.
. Ni ymddangosodd unrhyw ystlumod o brif adeilad yr ysgol nac adeilad y meithrin yn ystod yr arolygon ymddangos yn ystod oriau’r gwyll.

. Nodwyd lefelau cymedrol o weithgarwch chwilio am fwyd a chymudo gan ystlumod cyffredin ac ystlumod lleiaf o amgylch y safle. Roedd yr ystlumod yn defnyddio’r perthi a’r llystyfiant i'r de a'r
gorllewin i chwilio am fwyd a chymudo. Gwelwyd ystlumod hefyd yn chwilio am fwyd/cymudo yn ymyl y darn o goetir i’r gogledd.

. Gwyddys bod adar yn nythu yn y tyllau awyru dan y to estynedig ym mhrif fynedfa adeilad yr ysgol.

. Gan na welwyd unrhyw ystlumod, nac arwyddion o ystlumod ym mhrif adeilad yr ysgol a’r meithrin, ni fydd angen Trwydded Rhywogaeth a Warchodir gan Ewrop (EPSL) ar gyfer ystlumod. Fodd
bynnag, os darganfyddir ystlumod yn ystod y gwaith, er bod hynny’n annhebygol, rhaid dod &’r gwaith i ben a chael Trwydded Rhywogaeth a Warchodir gan Ewrop ar gyfer ystlumod er
mwyn cyflawni’r gwaith yn gyfreithlon.

. Dylid cyflawni’'r gwaith yn ystod y dydd yn unig er mwyn osgoi tarfu & golau ar rywogaethau nosol fel ystlumod a draenogod.

. Os caiff goleuadau newydd eu gosod, ni fyddai cynllun goleuo sy’n dangos ystyriaeth o ystlumod gan gadw'r llinellau hedfan tywyll ac unrhyw oleuadau allanol a gynigir ar 6l cwblhau’r gwaith
datblygu yn cael effaith andwyol ar ystlumod sy’n cymudo ar hyd y cynefin cyfagos. Ni ddylai goleuadau allanol a osodir ar yr estyniad newydd ddarnio coridorau a ddefnyddir gan ystlumod i
chwilio am fwyd neu gymudo, trwy daflu golau ar y perthi i'r de a’r gorllewin o’r safle (gweler adran 5 am awgrymiadau ar sut i wneud hyn).

Argymbhellion

. Dylid gosod blwch ystlumod naill ai ar yr adeilad neu ar goeden addas ar y safle i wella cyfleoedd clwydo i ystlumod yn lleol.

. Dylid defnyddio dulliau gweithio rhagofalus yn ystod unrhyw waith torri llystyfiant er mwyn osgoi effeithiau andwyol ar ddraenogod, ymlusgiaid ac amffibiaid (gweler adran 5 am fanylion y dulliau
gweithio).

. Os caiff yr argymhellion a nodir yn yr adroddiad hwn eu gweithredu’n llwyddiannus, dylai fod yn bosibl bwrw ymlaen &’r datblygiad arfaethedig heb unrhyw effeithiau hirdymor ar y rhywogaethau
allweddol a warchodir sy’n bresennol ar y safle.

. Bydd yr adroddiad ecolegol hwn yn ddilys am gyfnod o 18 mis o ddyddiad yr arolwg diwethaf — h.y. tan fis Chwefror 2024.

Casgliad

6.3 Rhywogaethau a Warchodir

Mae’r argymhellion ynghylch rhywogaethau a warchodir wedi’'u nodi yn y tabl isod:

Rhywogaeth Argymbhellion

. Ni fydd angen unrhyw arolygon pellach gan nad oedd yr arolygon ymddangos yn ystod oriau’r gwyll wedi nodi ystlumod yn clwydo yn yr adeilad. Felly ni fydd angen trwydded rhywogaeth

a warchodir gan Ewrop gan Cyfoeth Naturiol Cymru cyn bwrw ymlaen &’r gwaith.

. Ni ddylid goleuo’r llystyfiant i’r gorllewin o’r safle. Dylid rhoi cynllun goleuo ar waith er mwyn sicrhau na chaiff unrhyw olau ei ollwng. Ceir awgrymiadau ar sut i gyflawni hyn ac ar gyfer
lliniaru effaith y golau ar ystlumod yn Nodyn Canllaw 08/18 — Ystlumod a goleuadau artiffisial yn y DU; y gyfres Ystlumod a’r amgylchedd adeiledig (Ymddiriedolaeth Cadwraeth Ystlumod

(BCT) a'r Sefydliad Gweithwyr Golau Proffesiynol (ILP). Mae’r rhain yn cynnwys:

. Ni ddylai’r holl unedau goleuo gynnwys elfennau uwchfioled. Ni ddylid defnyddio ffynonellau halid metel fflworoleuol.

. Dylid defnyddio unedau goleuo Deuodau Allyrru Golau (LED) lle bo’n bosibl, oherwydd eu gallu i dorri golau’n sydyn, eu tanbeidrwydd isel, cyflead da o liwiau a’u gallu i bylu.

. Dylid mabwysiadu sbectrwm gwyn cynnes (yn ddelfrydol <2700Kelvin) er mwyn lleihau’r elfen golau glas.

. Dylai tonfeddi brig yr unedau golau fod yn fwy na 550nm er mwyn osgoi'r elfen golau sy’n tarfu fwyaf ar ystlumod (Stone, 2012).

. Gellir gosod unedau golau mewnol mewn cilfachau (yn hytrach na dewis ffitiad crog) lle y’u gosodir yn agos i ffenestri er mwyn lleihau llacharedd a gollyngiad golau.

Ystlumod . , . . : : . :

. Gellir ystyried defnyddio unedau golau pyst arbenigol neu unedau golau isel sy’n pwyntio i lawr er mwyn cynnal y tywyllwch uwchben. Fodd bynnag, yn aml gall hyn achosi
llacharedd annerbyniol, effeithlonrwydd goleuo gwael, elfen uchel o olau i fyny a gallu gwael i adnabod wynebau. Dylid eu defnyddio dim ond yn 6l cyfarwyddiadau gweithiwr goleuo
proffesiynol.

. Dylid ystyried uchderau colofnau’n ofalus er mwyn lleihau’r gollyngiad golau.

. Dylid defnyddio dim ond unedau goleuo sydd & chymhareb goleuo i fyny o 0% ac sydd a rheolaeth optegol dda — gweler canllawiau’r Sefydliad Gweithwyr Golau Proffesiynol ar
Leihau Golau Ymwthiol.

. Dylid gosod unedau golau yn llorweddol bob amser, h.y. dim gogwydd i fyny.

. Dylid gosod unrhyw oleuadau diogelwch allanol ar synwyryddion symud ac ar amseryddion byr (1 munud).

. Yn niffyg unrhyw beth arall, gellir defnyddio cynhyrchion fel bafflau, Iwfrau neu Iwferau i leihau’r gollyngiad golau a'’i gyfeirio dim ond at le mae ei angen.

. Dylid gosod blwch ystlumod ar yr adeilad neu ar goeden addas ar y safle er mwyn gwella’r cyfleoedd i ystlumod glwydo yn yr ardal.
. Os yw adeiladau/cynefinoedd addas i adar sy’n nythu i gael eu dymchwel neu eu clirio, caiff unrhyw waith adeiladu/torri llystyfiant ei wneud tu allan i dymor nythu’r adar. Os bydd rhaid

cyflawni gwaith clirio yn ystod y tymor nythu (o 1 Mawrth i 31 Awst fel arfer, ond gwyddys bod adar yn nythu tu allan i’r dyddiadau hyn dan amodau addas), bydd angen cynnal gwiriad o’r

Adar sy'n adar sy’n nythu gan berson a4 chymwysterau addas. Dylid gwarchod unrhyw nythod gweithredol tan y bydd y cywion wedi gadael y nyth. Lle ceir rhywogaeth Atodlen 1 (fel y’i diffinnir gan
nythu Ddeddf Bywyd Gwyllt a Chefn Gwlad - http://www.jncc.gov.uk/page-3614) dylid dyfeisio a gweithredu dulliau gwneud yn iawn am effeithiau, e.e. colli safleoedd nythu.
. Dylid gosod blwch adar ar goeden addas ar y safle er mwyn gwneud yn iawn am golli cynefin nythu.
Dylid defnyddio dulliau gweithio rhagofalus i dorri unrhyw lystyfiant. Mae hyn yn cynnwys:
o . Caiff y llystyfiant ei dorri mewn dau gam, trwy ddefnyddio offer llaw (e.e. strimwyr, torwyr prysgwydd)
Amffibiaid . Caiff y llystyfiant ei dorri i oddeutu 150mm yn y lle cyntaf.
ymluascgiaid . Caiff y toriadau eu rhacanu’n ofalus a’u symud ymaith o’r safle.
. Caiff y llystyfiant ei dorri wedyn at lefel y llawr.
. Dylid cadw'’r llystyfiant yn fyr trwy gydol y gwaith er mwyn sicrhau na fydd ymlusgiaid yn mynd ar y safle.
Dylid defnyddio dulliau gwaith rhagofalus gan gynnwys y canlynol:
. Sicrhau bod unrhyw gloddfeydd wedi’'u gorchuddio dros nos er mwyn sicrhau na fydd unrhyw anifail yn cael ei ddal. Os na fydd hynny’n bosibl, dylid gosod strwythur tebyg i ramp yn y twll
Draenog i ganiatau iddynt ddianc.
. Rhaid storio’r holl gemegion, tanwydd a deunyddiau’n ddiogel (cabinet/cynhwysydd dan glo) er mwyn atal anifeiliaid rhag eu cyrraedd.
. Dylid torri’r llystyfiant mewn dau gam (gweler yr adran amffibiaid ac ymlusgiaid uchod)

6.4 Gwelliannau i Fioamrywiaeth

. Dylid cadw’r cynefin ar y safle lle bo’n bosibl er mwyn sicrhau na fydd y datblygiad yn cael effaith andwyol ar rywogaethau. Defnyddir rhywogaethau brodorol & tharddiad lleol wrth blannu o’r newydd ar y
safle er mwyn cefnogi Cynllun Gweithredu Cymru ar gyfer Pryfed Peillio 2013 (https://www.llyw.cymru/sites/default/files/publications/2019-04/cynllun-gweithredu-ar-gyfer-pryfed-peillio.pdf).

. Dylid cynnwys blychau nythu adar a blychau clwydo ystlumod (yn ychwanegol i’r hyn sy’n ofynnol at ddibenion lliniaru ar y safle hwn) ar unrhyw adeilad newydd a nodweddion vy ffiniau. Hefyd gellid
cyflwyno blychau adar a blychau ystlumod i unrhyw gynefin coetirol. Dylid defnyddio mathau amrywiol er mwyn cynnwys nifer o rywogaethau. Mae llawer o ddyluniadau ar gael ac mae Wildwood yn
argymell y safleoedd canlynol i ddechrau:

. Ystlumod:-
https://www.nhbs.com/beaumaris-woodstone-bat-box

. Adar y to:-
http://www.nhbs.com/1sp schwegler sparrow terrace tefno 174850.html

. Blychau blaen agored cyffredinol:-
http://www.nhbs.com/2hw_schwegler nest box tefno 177926.html (yn addas i'r tingoch, y fronfraith a’r gwybedog).

6.5 Casgliad Cyffredinol

. Os caiff yr argymhellion a amlinellir yn yr adroddiad hwn eu rhoi ar waith yn llwyddiannus, dylai fod yn bosibl i’r datblygiad arfaethedig symud ymlaen heb unrhyw effeithiau hirdymor ar y rhywogaethau
allweddol a warchodir sy’n bresennol ar y safle.

6.6 Tirwedd

Mae CBSC wedi penodi cwmni Haire Landscape Consultants Ltd i roi cyngor a dyluniad tirwedd i’r prosiect. Bydd y dyluniad yn cynnwys cynigion draenio cynaliadwy cwmni Bradley Associates ac yn ystyried
argymhellion ecolegydd y prosiect. Ceir braslun cychwynnol o strategaeth y cynnig tirwedd yn Atodiad B.

7.0 DIOGELWCH CYMUNEDOL

Mae diogelwch y disgyblion, staff ac ymwelwyr &’r safle a’'r gymuned gyfagos yn ystyriaeth sylfaenol i'r Awdurdod Addysg Lleol o ran dyluniad, cynllun a gweithrediad cyfleusterau addysgol.

Ymgynghorwyd & Swyddog Dylunio i Atal Trosedd (DOCO) Heddlu Gwent, ond ni chafwyd ymateb hyd yma. Caiff yr argymhellion a dderbynnir eu cynnwys yn y dyluniad lle yr ystyrir y byddant yn briodol.
Hefyd bwriedir dylunio’r adeilad yn unol ag egwyddorion canllawiau Diogelu drwy Ddylunio (SBD) ar gyfer Ysgolion Newydd 2014. Y nod yw lleihau trosedd yn yr amgylchedd adeiledig a gwella safonau
diogelwch.

Mewn ymgynghoriadau blaenorol, mae’r Swyddog Dylunio i Atal Trosedd wedi gwneud argymhellion yn y meysydd canlynol:-

. Diogelwch y Perimedr;
. Teledu Cylch Cyfyng a rheoli mynediad;
. Dyluniad drysau a ffenestri;
. Goleuadau;
. Arwyddion;
. Ystyriaethau o ran plannu a thirweddu’n amddiffynnol;
. System chwistrellu dwr;
. Meysydd parcio a mynediad i gerbydau;
. Mannau parcio beiciau modur a beiciau.
Rhoddwyd ystyriaeth i’r canlynol fel rhan o’r dyluniad:

Mae’r estyniad a’r uned gofal plant wedi’'u lleoli tu mewn i ffiniau’r ysgol fabanod bresennol, felly defnyddir y ffensys paliséd presennol ar hyd y perimedr. Lle bydd y tir i’r gogledd yn cael ei gynnwys yn y safle,
a lle caiff y llwybr troed cyhoeddus ei ddargyfeirio, codir ffensys diogelwch newydd o rwyll wedi’i weldio. Caiff gatiau newydd i gerddwyr a cherbydau eu gosod yn y fynedfa newydd i’r safle, a gat newydd i

gerddwyr oddi ar y llwybr troed cyhoeddus ar y pwynt dargyfeirio. Y tu mewn i ffiniau’r safle, gosodir ffensys metel & phen bwa tua 1000mm o uchder o amgylch y mannau chwarae.
Cyfeirir danfoniadau trwy’r mynediad i'r safle presennol at y man danfoniadau tu allan i neuadd yr ysgol a’r storfa biniau.

Mae lleoedd parcio ar gyfer beiciau modur yn agos i brif fynedfa’r adeilad, & goruchwyliaeth oddefol.

Caiff arwyddion ychwanegol yn nodi rheolau a therfyn cyflymder (5mya) y safle eu defnyddio ledled yr ardaloedd i gerbydau ar y safle.

Bydd y mannau parcio i staff ar y safle ar gael i'w defnyddio ar gyfer parcio i’r gymuned tu allan i oriau ysgol.

Arwyddion: bydd arwyddion clir i'r adeilad a’r cyfleusterau awyr agored.

Mynediad cymunedol: bydd y neuadd a’r toiledau cyfagos yn agored ac yn hygyrch heb orfod agor y prif adeilad. Mae lobi’r mynediad cymunedol wedi’i wahanu’n ddiogel oddi wrth weddill yr adeilad, gyda
mesurau rheoli mynediad ar y drysau mewnol.

Lle bynnag y bo modd, mae’r dyluniad wedi osgoi cynnwys mannau cyfarfod a allai beri trafferth, gydag ystafelloedd dosbarth a gweithgareddau’r ysgol yn edrych dros yr ardaloedd cymdeithasol awyr agored.
Caiff y canlynol eu cynnwys hefyd:

Bydd y ffenestri a'r drysau yn bodloni safonau Diogelu Drwy Ddylunio.

Caiff system teledu cylch cyfyng wedi’'i monitro’n ganolog a system larwm tresmaswyr eu gosod.

Caiff system larwm tan categori L2 ei gosod. Bydd y system yn cynnwys prif banel larwm tan, synwyryddion mwg, seinyddion a goleuadau yn yr holl ystafelloedd a goleuadau argyfwng integredig fel rhan o’r
dyluniad goleuo cyffredinol.

-~ “

Caiff system chwistrellu dwr “diogelwch eiddo” ei gosod yn unol & BS EN 12845:2015.
Caiff y strategaeth oleuo allanol ei dylunio yn unol & Thabl 1 (a’i nodiadau ategol) yn Nodyn Canllaw GN01/21 y Sefydliad Gweithwyr Golau Proffesiynol, Lleihau Golau Ymwthiol, 2021 .

8.0 CYNALIADWYEDD AMGYLCHEDDOL
8.1 Cynaliadwyedd

Mae Cyngor Bwrdeistref Sirol Caerffili wedi ymrwymo i gynaliadwyedd ac i’r amgylchedd. Bwriedir cynnwys y mesurau canlynol yn nyluniad y cynllun:

Bydd yr estyniad yn cyflawni sgér “Da iawn” BREEAM a sgér “Ardderchog” ar gyfer credydau Ynni (ENEO1);
Bydd yr estyniad a’r uned gofal plant yn cael Tystysgrif Perfformiad Ynni sgor A;

Caiff draenio dwr wyneb y safle ei gyfyngu i’r cyfraddau dwr ffo safle a gytunwyd ag Adran Ddraenio CBSC;
Mae’r arae paneli ffotofoltaig ar y to yn wynebu’r gorllewin;

System awyru naturiol;

Deunyddiau & sgér A neu A+ yn unol & Chanllawiau Manyleb Gwyrdd BRE;

Caiff yr estyniad newydd ei adeiladu fel ei fod yn rhagori ar safonau’r rheoliadau adeiladu presennol a chan ddefnyddio deunyddiau insiwleiddio thermol gwell er mwyn cyflawni o leiaf 10% o welliant ar y
safonau a nodwyd ar gyfer cadw tanwydd a phwer. Comisiynwyd Model Ynni Adeilad wedi’i Symleiddio sy’n cefnogi’r ymagwedd hon a chaiff ei gynnwys yn y cyflwyniad Rheoliadau Adeiladu maes o law.

8.2 Integreiddio Ecolegol a Thirweddol

Er mwyn cyflawni’r dyletswyddau statudol i ganfod, gwarchod, cadw a gwella rhywogaethau a warchodir gan Ewrop a bioamrywiaeth arall ar y safle, cynhaliwyd arolwg ecoleg ar y safle ar gais Cyngor
Bwrdeistref Sirol Caerffili. O ganlyniad bu modd i ddatblygiad y safle a dyluniad yr adeilad gael eu llywio’n gynhwysfawr gan ddata arolwg ecolegol a bod yn ystyriol o fioamrywiaeth bosibl ar y safle. Trafodir
yr arolwg hwn a’i argymhellion a’i gasgliadau yn Adran 6 o’r ddogfen hon.

8.3 Llygredd Swn

Mae CBSC wedi penodi cwmni Hepworth Acoustics i ddarparu adroddiad acwsteg yn unol & Bwletin Adeiladu 93: dyluniad acwstig ysgolion — safonau perfformiad. Nid yw’r adroddiad ar ei wedd derfynol eto
ond bydd yn cynnwys:-

Arolygon swn ar gyfer y safle;
Cyngor ynghylch adeiladwaith allanol yr adeilad;
Cyngor ynghylch trosglwyddo swn yn fewnol,

Caiff terfynau swn peiriannau atmosfferig eu gosod yn unol & pholisi 05 BREEAM ar sail lefelau swn cefndir mesuredig. Bydd yr Awdurdod Cynllunio Lleol/Swyddog lechyd Amgylcheddol yn cadarnhau bod y
terfynau hyn yn dderbyniol cyn gwneud unrhyw archebion.

8.4 Llygredd Golau

O ran llygredd golau, caiff cynigion eu cyflwyno i'r Awdurdod Cynllunio Lleol eu hystyried. Caiff y strategaeth oleuo allanol ei dylunio i gydymffurfio & Thabl 1 (a’i nodiadau ategol) yn Nodyn Canllaw GN01/21 y
Sefydliad Gweithwyr Golau Proffesiynol, Lleihau Golau Ymwthiol, 2021.

8.5 Ansawdd Aer

Ar wahan i ofynion gwresogi ac awyru cyffredinol, ni fydd prosesau yn yr adeilad yn cynhyrchu unrhyw anweddau. Caiff strategaethau awyru naturiol eu gweithredu lle bynnag y bo’n bosibl er mwyn gwella
cymwysterau cynaliadwyedd y datblygiad.

8.6 Datblygu Systemau Draenio Cynaliadwy (SuDs) a Strategaeth Draenio

Yn unol & Safonau Cenedlaethol Statudol Systemau Draenio Cynaliadwy (SuDS) Cymru, bydd dyluniad y prosiect yn cynnwys system draenio cynaliadwy a chaiff cais llawn ei gyflwyno i'w gymeradwyo gan
Gorff Cymeradwyo Systemau Draenio Cynaliadwy. Mae CBSC wedi penodi cwmni Bradley Associates i wneud y gwaith hwn.

8.7 Gollwng Dwr Brwnt

Mae’r adeiladau presennol yn cysylltu &’r garthffos breifat ar y safle sydd, yn ei thro, yn cysylltu & charthffos gyhoeddus sy’n croesi’r safle ar y ffin ddwyreiniol. Er bod cynnydd yn y cyfleusterau, nid ydym yn
rhagweld unrhyw anawsterau o ran cysylltu &’r system bresennol.

8.8 Gwastraff Adeiladu

Fel rhan o ofynion y prosiect, bydd angen i’r Contractwr adeiladu’r adeilad gan sicrhau bod o leiaf 15% o’r holl ddeunyddiau a ddefnyddir i'w adeiladu, o ran gwerth, yn dod o gynnwys wedi’i ailddefnyddio a’i
ailgylchu. Bydd y Contractwr yn defnyddio Offeryn Gwastraff Net WRAP (www.wrap.org.uk/nwtool) i fesur hyn, yn unol & gofynion ariannu Llywodraeth Cymru, ac yn cyflwyno adroddiad terfynol yn
cadarnhau’r ganran o ddeunyddiau wedi’u hailgylchu a ddefnyddiwyd yn y diwedd.

9.0 SYMUDIADAU I, O AC ARY DATBLYGIAD

Ffigur 37 — NTS Symudiadau Presennol ar y Safle

Mae mynediad cerbydau a cherddwyr i’r ysgol bresennol ar Fryncelyn, a llwybrau bws

ar Fryncelyn a Ffordd Trawsgae, sy’n cysylltu & chytrefi ehangach Ystrad Mynach a
Chaerffili.

Mae mynediad cerbydau wedi’i sefydlu i faes parcio mewnol, i'r gorllewin ac i'r gogledd
o’r adeilad presennol.

Mae’r llwybrau i gerddwyr ar y safle yn weddol wastad gyda llwybr diogel i gerddwyr
wedi’i sefydlu trwy diroedd yr ysgol at y meithrin presennol.

Ffigur 38 — NTS Symudiadau Arfaethedig ar y Safle

Caiff darn o’r ffordd fabwysiedig bresennol ei gau, wrth y fynedfa bresennol i'r safle, er
mwyn uno’r safle parcio newydd a’r safle ysgol presennol trwy symud gatiau mynediad
yr ysgol yn agosach i Fryncelyn. | hwyluso’r gwaith hwn, caiff y llwybr troed cyhoeddus
presennol ei ddargyfeirio hefyd o amgylch y man parcio newydd er mwyn cynnal
diogeledd safle’r ysgol.

Gosodir gat newydd i gerddwyr ar ddwyrain y safle, lle caiff y llwybr troed cyhoeddus
presennol ei ddargyfeirio, er mwyn cynnal y llwybr mynediad presennol i gerddwyr o
dde’r safle.

Trwy ddynodi’'r rhan fwyaf o leoedd parcio i'r gogledd, caiff nifer y symudiadau cerbydau
ar berimedr adeiladau’r ysgol ei lleihau, gan wella diogelwch cerddwyr ar y safle.
Darperir lleoedd parcio hygyrch yn agos i fynedfeydd yr adeilad.

Darperir mannau croesi dynodedig, wrth fynedfa’r safle ac ar y safle, gyda chyrbiau
gollwng a phalmentydd botymog lle bo angen.

9.1 Mynediad

Un o ofynion sylfaenol y Rhaglen Cymunedau Dysgu Cynaliadwy yw bod cyfleusterau’n gwbl hygyrch i’r holl ddefnyddwyr. Rhaid i fannau allanol gydymffurfio & safonau hygyrchedd o ran rampiau, llwybrau a
lefelau. Yn yr un modd, rhaid i fannau mewnol fodloni rheoliadau rheoli adeiladu yn hynny o beth. Bydd y datblygiad arfaethedig yn sicrhau cydraddoldeb mynediad p’un a fydd gan bobl namau corfforol neu
feddyliol ai peidio.

Bydd yr adeilad arfaethedig yn gwbl hygyrch i ddefnyddwyr cadeiriau olwyn a phobl ag anabledd cerdded yn unol & Deddf Gwahaniaethu ar Sail Anabledd 2005, a Dogfen Gymeradwy M y Rheoliadau
Adeiladu. Er mwyn sicrhau y diwellir unrhyw anghenion penodol sydd gan y dysgwyr, mae’r safonau cylchrediad a mynediad yn rhagori ar y rhai sy’n ofynnol dan y ddeddfwriaeth bresennol.

Caiff y drysau eu marcio ag arwyddion gweledol er mwyn i’r defnyddwyr wahaniaethu rhwng swyddogaethau’r ystafelloedd. Bydd gorffeniad mat ar y lloriau, ac wynebau meddal gwrthlithro. Bydd y tapiau’n
gweithredu trwy synwyryddion gyda falfiau cymysgu thermostatig wedi’'u gosod ar dymheredd priodol. Bydd seddau’r toiledau’n lliwiau cyferbyniol a gosodir rheiliau llaw diogelwch lle bo’n briodol. Bydd
nwyddau haearn unfath ar y drysau a fydd yn hawdd i’'w hagor a gafael ynddynt.

Bydd lloriau gwastad yn y coridorau a fydd yn ddigon llydan i ddefnyddwyr cadeiriau olwyn basio’i gilydd ynddynt.

Caiff y lleoedd parcio presennol ar y safle eu haddasu a darperir 3 lle hygyrch yn agos i fynedfa’r adeilad, a fydd yn galluogi defnyddwyr cadeiriau olwyn i fynd o’u ceir i'w cadeiriau ac yn 0l, gyda gofod i
gyrraedd cyfarpar yng nghistiau’r cerbydau. Os oes aelodau staff sy’n yrwyr anabl ac sydd angen parth trosglwyddo, caiff y lleoedd eu dynodi ar sail ‘fel bo angen’.

Fel arfer bydd gan y drysau led agor clir o leiaf 850mm ar gyfer drysau mewnol a 1000mm ar gyfer drysau mynediad. Fel arfer bydd gan yr holl ddrysau i ystafelloedd dosbarth, toiledau ac ati, agoriad
strwythurol o 1010mm, sy’n caniatau defnyddio drws & dalen agor 926mm. Bydd gan bob drws barth clir o leiaf 300mm o unrhyw wal ochr fel bod defnyddiwr cadair olwyn yn gallu eu cyrraedd. Bydd drysau
traws-goridor ar ddyfeisiau ‘cadw ar agor’ ac yn cau dim ond pan weithredir y larwm tan.

Bydd yr holl ddrysau i'r toiledau hygyrch yn agor allan o’r ystafell er mwyn hwyluso mynediad y defnyddiwr, ac er mwyn galluogi cynorthwyydd i fynd i mewn os bydd argyfwng.
Ni fydd pwysau agor unrhyw ddrws yn fwy na 30 o newtonau. Bydd uchder trothwyon y drysau allanol yn llai na 15mm. Bydd dolenni’r drysau yn liferi braich sy’n hawdd gafael ynddynt a’u defnyddio.

Bydd toiledau hygyrch, i'w defnyddio’n annibynnol gan staff a disgyblion, yn bodloni Rhan M: 2015 y rheoliadau adeiladu, gyda phowlen toiled, basn golchi dwylo a rheiliau cymorth. Bydd gan bob toiled
larwm cymorth clywadwy a gweledol, a weithredir gan gortyn tynnu coch sy’n hongian lawr hyd at 100mm o’r llawr.

Dyluniwyd y grisiau i gydymffurfio 8 Rhan K: 2013 a Rhan M: 2015 o’r rheoliadau adeiladu. Byddant yn cynnwys canllawiau ar ddwy ochr y grisiau, 900mm a 600mm uwchben y rhesi o risiau a 1100mm a
600mm o lefelau’r pennau grisiau, byddant yn mynd 300mm heibio’r rhes olaf. Hefyd bydd y grisiau dianc rhag tan yn cydymffurfio & Rhan B o’r rheoliadau adeiladu: Diogelwch Tan a BB100.

Bydd gwahaniaethau tonyddol rhwng y lloriau, waliau, drysau a chelfi ym mhob ardal a fydd yn sicrhau bod gwahaniaethau gweledol eglur a all ddynodi wynebau a drysau. Bydd gorffeniad mat yn hytrach na
sgleiniog ar y wynebau er mwyn osgoi llacharedd neu adlewyrchiadau sy’n drysu. Cedwir Liwybrau Cylchrediad yn glir o rwystrau a pheryglon.

Bydd unrhyw arwyddion angenrheidiol, yn enwedig o amgylch y fynedfa, yn dechrau gyda phriflythyren a llythrennau bach i ddilyn, ac yn ddwyieithog. Mae defnyddio priflythrennau a llythrennau bach yn rhoi
siap i eiriau, y gellir eu darllen yn haws gan bobl & nam ar eu golwg neu nam gwybyddol.

10.0 CASGLIADAU

Mae’r adroddiad hwn, sy’'n seiliedig ar arfarniad manwl o’r safle a’i gyffiniau, wedi canfod y byddai’'r datblygiad yn cydweddu &’i gyffiniau, ac y gellir ei gynnal gan y mynediad presennol i'r safle a’r dulliau
presennol o drafnidiaeth gyhoeddus sydd eisoes ar waith.

Nid oes unrhyw rinwedd bensaerniol neu hanesyddol i’'r ystafelloedd dosbarth datodadwy sy’n lleoliad i'r meithrin ar hyn o bryd, a gaiff eu dymchwel ar 6l adeiladu’r estyniad ac adnewyddu’r adeilad ysgol
presennol, ac nid ydynt yn cyfrannu at yr ardal gyfagos. Bydd yr estyniad ac uned gofal plant newydd yn cyfrannu’n gadarnhaol at y safle gan wella ei olwg a'’i hyfywedd i’r dysgwyr yn yr ysgol.

Dewiswyd deunyddiau’r adeilad newydd i adlewyrchu agweddau ar y prif adeilad presennol ac adeiladau eraill ar y safle, a rhoi ymdeimlad modern i olwg yr adeilad.
Bernir bod graddfa a lleoliad yr adeilad yn briodol i’r safle a’i gyffiniau. Nid oes llawer o olygon o’r adeilad newydd o’r tu allan i gwrtil y safle.

Bydd adeilad yr ystafelloedd dosbarth a’r cyfleusterau gofal plant newydd yn gwella’r gwasanaethau a gynigir gan yr ysgol er budd y staff a’r disgyblion heb lawer o effaith ar ei chyffiniau uniongyrchol a’i
hamgylchedd.

Bydd gwaith tirweddu newydd yn gwella bioamrywiaeth ac ecoleg presennol y safle yn ogystal & darparu gofodau addysgol awyr agored ychwanegol.

11.0 MYNEGAI ATODIADAU
Atodiad A — Rhestr o’r Lluniadau a gyflwynwyd
Atodiad B - Cynigion Tirwedd
Haire Landscape Consultants Ltd - Cynigion braslun dyddiedig Tachwedd 2022.
Atodiad C - Ecoleg

Wildwood Ecology. — Adroddiad Asesiad o’r Effaith Ecolegol, cyfeirnod WWE22087 EclA Drafft - dyddiedig 17/10/2022.

ATODIAD A - LLUNIADAU

4660 P101 Cynllun y Lleoliad & Cynllun Safle Presennol
4660 P102 Cynlluniau Llawr Presennol

4660 P103 Gweddau Presennol

4760 P104 Arolwg Topograffig

4660 P105 Cynllun Safle Arfaethedig

4660 P106 Cynlluniau Llawr Arfaethedig

4660 P107 Gweddau Arfaethedig — Safle

4660 P108 Gweddau Arfaethedig — Estyniad
4660 P109 Gweddau Arfaethedig — Gofal plant
4660 P110 Cynllun To Arfaethedig

4660 P111 Cyfyngiadau Coed a Dymchwel
4660 P112 Delweddau Arfaethedig

ATODIAD B - CYNIGION TIRWEDD

Haire Landscape Consultants Nov 2022

ATODIAD C - ECOLEG

